
O‘ZBEKISTON VA YAPONIYA O‘RTASIDA ISHONCHLI 
HAMKORLIK JADAL RIVOJLANIB BORMOQDA

O ʻ z b e k i s t o n  b i l a n  Ya p o n i y a 
oʻrtasidagi doʻstlik va strategik sheriklik 
munosabatlarini yanada mustahkamlash, 
koʻp qirrali hamkorlik va amaliy sheriklikni 
kengaytirishning dolzarb masalalari koʻrib 
chiqildi.

Oʻzbekiston Respublikasi Prezidenti Shavkat Mirziyoyev 
7-fevral kuni Yaponiya Bosh vazirining maxsus maslahatchisi Akixisa Nagasima 

boshchiligidagi delegatsiyani qabul qildi.

Maxsus maslahatchi Akixisa Nagasima 
davlatimiz rahbariga Yaponiya Bosh vaziri 
Sigeru Isibaning salomi va shaxsiy maktubini 
yetkazdi.

Yapon iya  Oʻzbek i s tonda  qonun 
ustuvorligiga asoslangan erkin va ochiq 

xalqaro hamkorlikni taʼminlash va 
mustahkamlashda oʻzining ishonchli va uzoq 
muddatli strategik sherigini koʻrayotgani 
taʼkidlandi.

Yaponiya hukumati iqtisodiy va 
innovatsion hamkorlik, energetika, sanoat, 

infratuzilma va ijtimoiy sohalardagi 
kooperatsiya, jadal taʼlim va madaniy 
almashinuvlar, turizm va mehnat migratsiyasi 
dasturlari, shuningdek, samarali mintaqaviy 
hamkorlik kabi keng koʻlamli yoʻnalishlarda 
ikki tomonlama munosabatlar jadal rivojlanib 
borayotganini yuksak baholayotgani alohida 
qayd etildi.

2024-yilda mamlakatlar oʻrtasidagi 
tovar ayirboshlash hajmi 35 foizga oshdi. 
Yaponiyaning yetakchi kompaniya va banklari 
bilan loyihalar portfeli 12 milliard dollardan 
ziyodni tashkil etmoqda.  Oʻzbekistonda 100 
ga yaqin qoʻshma korxona va tashkilotlar, 
jumladan, Oʻzbekiston — Yaponiya markazi 
muvaffaqiyatli faoliyat yuritmoqda.

Oʻzbekiston yetakchisi oliy va yuqori 
darajadagi faol muloqotlar va oʻzaro 
tashriflarni davom ettirish muhimligini qayd 
etdi. Savdo-iqtisodiy, investitsiyaviy va 
moliyaviy-texnik sohalardagi, shu jumladan, 
Yaponiya hukumatining Taraqqiyotga 
koʻmaklashish dasturi doirasidagi 
hamkorlikning kun tartibi sermazmun ekani 
mamnuniyat bilan qayd etildi.

Oʻzbekiston Prezidenti Yaponiya 
hukumatiga joriy yil aprel oyida Osaka 
shahrida boshlanadigan “Ekspo” butunjahon 
koʻrgazmasini muvaffaqiyatli oʻtkazishni 
tiladi.

Boʻlajak “Markaziy Osiyo + Yaponiya” 
formatidagi birinchi sammitga tayyorgarlik 
doirasida mintaqaviy hamkorlik masalalari 
yuzasidan fikr almashildi.

OʻzA

Oʻzbekiston Respublikasi Prezidenti 
Matbuot xizmati surati.

Uch yil oldin bu borada katta dastur qilingani bugun 
natijasini beryapti. Servis sohasida qoʻshimcha 1,5 million 
aholi doimiy daromadga ega boʻldi. Xizmatlar miqdori 
2018-yildagi 19 milliard dollardan 65 milliard dollarga 
oshdi. Ayniqsa, axborot texnologiyalari, moliyaviy 
xizmatlar, turizm, aviatsiya, taʼlim va tibbiyot sohalarida 
“katta sakrash” boʻldi.

Bular yaxshi, albatta. Lekin imkoniyatlar bundan juda koʻp. 
Ularni hayotga tatbiq etishda hudud va sohalarda yaxlitlik yoʻq.

Masalan, Xorazmga 6 million turist jalb etish reja 
qilingan. Lekin buning uchun samolyot va poyezdlar qatnovi 
yetarli emas. Tibbiyot, aviatsiya va energetikada xususiy 
sektor ishtirokidagi loyihalar 20 milliard dollardan oshgan. 
Ammo ichimlik suvi, kanalizatsiya va yoʻl qurilishida 
bunday loyihalar deyarli yoʻq.

Yigʻilishda shu kabi muammolar tahlil qilinib, hudud va 
sohalardagi ulkan imkoniyatlar koʻrsatib oʻtildi.

Soʻnggi yetti yilda aholi daromadi va toʻlov qobiliyati  

2 karra oʻsgani natijasida xizmatlarga talab ortayotgani qayd 
etildi. Buning uchun vazirlar va hokimlar xizmat turlarini 
koʻpaytirish boʻyicha har kuni izlanib, tadbirkorlarga yoʻl 
ochishi kerakligi taʼkidlandi.

Bu yil xizmatlar hajmini 15 foizga oshirib, 82 milliard 
dollarga, eksportini esa 8,5 milliard dollarga yetkazish, 
sohada 2,5 million odamni daromadli qilish moʻljallangan.

Buyuk shoir va mutafakkir, xalqparvar davlat 
arbobi Mir Alisher Navoiyning bebaho merosi el-
yurtimiz maʼnaviy hayoti va dunyo adabiyoti rivojida 
alohida muhim oʻrin tutadi. Ul zotning muborak 
siymosi umrini Vatan va xalq saodati uchun baxsh 
etishni hayot maslagi deb biladigan fidoyi shaxslarni 
tarbiyalashda barcha davrlar uchun yuksak ideal 
namunasi boʻlib xizmat qiladi.

Soʻnggi yillarda ulugʻ ajdodimizning hayoti va 
ijodini oʻrganish va jahon miqyosida keng targʻib 
qilish boʻyicha koʻplab loyihalar amalga oshirildi, 
jumladan, xalqaro ilmiy ekspeditsiyalar tashkil etildi, 
shoir asarlarini xorijiy tillarga tarjima qilish va nashr 
etish ishlari davom ettirilmoqda. 

Buyuk gumanist, adolat va ezgulik kuychisi, ilm-
fan, madaniyat, sanʼat va adabiyot homiysi Alisher 
Navoiyning umumbashariy ahamiyatga ega oʻlmas 
merosini yanada teran tadqiq etish, xalqimiz va jahon 
ahlini bu ulkan boylikdan har tomonlama bahramand 
etish maqsadida:

1. Madaniyat vazirligi, Oliy taʼlim, fan va 
innovatsiyalar vazirligi, Yozuvchilar uyushmasi, 
Respublika Maʼnaviyat va maʼrifat markazi, Alisher 
Navoiy nomidagi xalqaro jamoat fondi, Navoiy 
viloyati hokimligi hamda keng jamoatchilikning 
Alisher Navoiy tavalludining 584 yilligi munosabati 
bilan Navoiy viloyatida 2025-yilni “Alisher Navoiy 
yili” deb nomlash toʻgʻrisidagi taklifi maʼqullansin.

2. Alisher Navoiy ijodiy merosini chuqur oʻrganish 
va keng targʻib qilish hamda Navoiy viloyatida “Alisher 
Navoiy yili”ni yuqori darajada oʻtkazish boʻyicha 
respublika komissiyasi (keyingi oʻrinlarda — Respublika 
komissiyasi)ning tarkibi 1-ilovaga muvofiq tasdiqlansin.

3. Quyidagilar Respublika komissiyasining asosiy 
vazifalari etib belgilansin:

Alisher Navoiy merosini oʻrganish ishlarini 
yanada yuksak bosqichga koʻtarish maqsadida 
yurtimiz va chet ellarda tizimli asosda ilmiy 
izlanishlar olib borish va ularning natijalarini 
eʼlon qilish, ushbu mavzuda yangi ilmiy, badiiy va 
ommabop asarlar yaratish, xorijdagi navoiyshunos 
olim hamda ijodkorlarning asarlarini oʻzbek tilida 
nashr etish choralarini koʻrish;

Navoiy siymosi tasvirlangan, uning shaxsi, ilmiy-
maʼrifiy merosi, davlat arbobi sifatidagi faoliyatiga 
bagʻishlangan koʻrgazmali axborot vositalarini 
tayyorlash, mediamahsulotlar va audiovizual asarlar 
yaratish, ularni mahalliy va xorijiy ommaviy axborot 
vositalarida keng yoritish hamda ijtimoiy tarmoqlarga 
joylashtirishni taʼminlash;

Oʻzbekiston Respublikasining chet davlatlardagi 
elchixonalari, oʻzbek milliy madaniy markazlari, 
vatandoshlar jamiyatlarida Alisher Navoiyning hayoti 
va faoliyati, insonparvarlik gʻoyalarini keng oʻrganish 
va targʻib qilish maqsadida ilmiy anjumanlar hamda 
davra suhbatlari tashkil etish;

mazkur jarayonda vazirlik va idoralar, ilmiy 
va ijodiy, maʼrifiy muassasalar oʻrtasida samarali 
hamkorlikni taʼminlash;

ushbu qarorda nazarda tutilgan chora-tadbirlarning 
oʻz vaqtida va sifatli bajarilishini taʼminlash, chora-
tadbirlarni moliyalashtirish bilan bogʻliq xarajatlarni 
Davlat budjetidan ajratilgan mablagʻlar doirasida, 
ijrochilarning budjetdan tashqari mablagʻlari, xalqaro 
grantlar hamda qonunchilikda taqiqlanmagan boshqa 
manbalar hisobidan amalga oshirilishini tashkil etish, 
mablagʻlarning taqsimlanishi va sarflanishini nazorat 
qilish.

Hurmatli simpozium qatnashchilari!
Muhtaram mehmonlar!
Avvalo, siz, azizlarni “Alisher  Navoiy 

va Sharq Renessansi” IV xalqaro 
simpoziumining ochilishi bilan chin 
qalbimdan samimiy muborakbod etaman.

Qadimiy Oʻzbekiston zaminida, goʻzal 
Zarafshon vohasida Sharq Uygʻonish 
davrining yorqin namoyandasi, buyuk shoir 
va mutafakkir Mir Alisher Navoiy nomi 
bilan ataladigan navqiron shaharda ilk bor  
oʻtkazilayotgan ushbu forumning nufuzi 
dunyo miqyosida tobora ortib bormoqda. Bu 
galgi anjumanda Osiyo, Afrika, Yevropa va 
Amerika qitʼalari mamlakatlaridan koʻplab 
taniqli olim va tadqiqotchilar ishtirok 
etayotgani ham bu fikrni yaqqol tasdiqlaydi.  

Mazkur anjuman Navoiy viloyatida 
“Alisher Navoiy yili” deb eʼlon qilingan joriy 
yilda, ulugʻ ajdodimizning 584 yillik tavallud 
sanasi keng nishonlanayotgan kunlarda 
oʻtayotgani uning fayzi va shukuhini yanada 
oshirmoqda.

Qadrli doʻstlar!
Jahon adabiyoti va tafakkuri tarixida 

oʻchmas iz qoldirgan Alisher  Navoiyning 
serqirra ijtimoiy-siyosiy, ijodiy, ilmiy-maʼrifiy 
faoliyati, boy adabiy-badiiy merosi asrlar 
davomida yuksak insonparvarlik, Vatanga 
sadoqat, adolat va ezgulik timsoli sifatida 
hamisha jahon ahlining eʼtiborini tortib 
kelmoqda.

Hazrat Mir Alisher Navoiy oʻta murakkab 
sharoitda milliy va umuminsoniy gʻoyalarni  
baland koʻtarib maydonga chiqqani, oʻzbek 
adabiy tiliga asos solib, uning oʻlmas ruhi, 
qudrati va latofatini har tomonlama isbotlab 
bergani chinakam maʼnaviy jasorat namunasi, 
desak, ayni haqiqatni aytgan boʻlamiz. 

Bu mumtoz siymo jahon adabiyoti 
mezonlariga, zamon va tarix sinovlariga 
toʻla javob beradigan durdona asarlar 
yaratib, nafaqat oʻzbek, balki barcha 

turkiy adabiyotlar rivojiga beqiyos hissa 
qoʻshgani ham yuksak hayrat va tahsinga 
munosibdir. 

Alisher Navoiyning bebaho ijodiy merosi 
haqli ravishda jahon adabiyoti daholarining 
buyuk asarlari bilan bir qatorda turishi bizga 
cheksiz gʻurur va iftixor bagʻishlaydi. 

Ayniqsa, mutafakkir ajdodimizning 
turli xalqlar oʻrtasida tinchlik va doʻstlikni 
mustahkamlash, bashariyatning yorugʻ 
kelajagini birgalikda qurishga chorlaydigan 
gʻoya va qarashlarining ahamiyati hozirgi 
tahlikali davrda tobora ortib bormoqda. 

Bugungi kunda biz Yangi Oʻzbekistonda 
Uchinchi Renessansni barpo etish 
jarayonlarida Alisher Navoiy asarlarini 
oʻzimiz uchun bitmas-tuganmas kuch-
gʻayrat va ilhom manbai deb bilamiz. Shu 
bois, bu noyob maʼnaviy boylikni chuqur 
oʻrganish va targʻib etish doimo eʼtiborimiz 
markazida boʻladi. 

Fursatdan foydalanib, shu borada 
yurtimiz olimlari bilan faol hamkorlik 
qilib kelayotgan siz, azizlarga, barcha ilm-
fan namoyandalariga chuqur minnatdorlik 
bildiraman.

Ushbu anjumanga puxta tayyorgarlik 
koʻrgan, Alisher Navoiyning tavallud 
 ayyomini katta shodu xurramlik va bun-
yodkorlik ishlari bilan kutib olayotgan 
 Navoiy shahri va viloyati ahliga, mutasaddi 
rahbarlarga ham samimiy tashakkur izhor 
etaman. 

Sizlarni yana bir bor chin dildan qutlab, 
barchangizga mustahkam sogʻliq, ilmiy 
va ijodiy faoliyatingizda ulkan yutuq va 
omadlar, anjuman ishiga esa muvaffaqiyat 
tilayman. 

Shavkat MIRZIYOYEV,
Oʻzbekiston Respublikasi 

Prezidenti

XIZMAT KO‘RSATISH SOHASI YAXSHILANSA, 
YUQORI IQTISODIY O‘SISH VA BANDLIK TA’MINLANADI

BUYUK SHOIR VA MUTAFAKKIR 
MIR ALISHER NAVOIY IJODIY MEROSINI 

YURTIMIZ VA JAHON MIQYOSIDA KENG TARG‘IB 
QILISH HAMDA NAVOIY VILOYATIDA 

“ALISHER NAVOIY YILI”NI YUQORI DARAJADA 
O‘TKAZISH CHORA-TADBIRLARI TO‘G‘RISIDA

“O‘ZBEKISTON – 2030” STRATEGIYASINI 
“ATROF-MUHITNI ASRASH VA “YASHIL IQTISODIYOT” YILIDA 

AMALGA OSHIRISHGA OID DAVLAT DASTURI TO‘G‘RISIDA

Prezident Shavkat Mirziyoyev raisligida 7-fevral kuni hududlarda xizmat koʻrsatish sohalarini 
rivojlantirish masalalari boʻyicha videoselektor yigʻilishi oʻtkazildi.

Davomi 3-betda

Davomi 2-, 3-betlarda

Davomi 3-betda

“Oʻzbekiston — 2030” strategiyasida va Oliy Majlis 
palatalarining majlislarida belgilangan vazifalarning ijrosini 
ogʻishmay tashkil etish, Birlashgan Millatlar Tashkilotining 
Iqlim oʻzgarishi toʻgʻrisida hadli konvensiyasining Kioto 
protokoli va Parij bitimi doirasida mamlakatning global 
hamjamiyat oldida olgan majburiyatlarini bajarishda tarmoq va 
sohalarning uygʻun “yashil transformatsiya”sini amalga oshirish, 
ularning raqobatbardoshligi va resurs tejamkorligini taʼminlash, 
iqlim oʻzgarishi oqibatlarini yumshatish va unga moslashish 
hamda aholining yashash sifatini yaxshilash va iqtisodiy 
oʻsishning yangi “yashil rivojlanish” modeliga oʻtish maqsadida:

1. “Atrof-muhitni asrash va “yashil iqtisodiyot” yilida 
mamlakat rivojlanishining ustuvor yondashuvlari etib 
quyidagilar belgilansin:

mahallalarning ekologik qiyofasini yaxshilash, 
koʻchalarda yashillik darajasini oshirish, ekologik 
jihatdan qulay va farovon yashash muhitini shakllantirish;

aholining salomatligini yaxshilash, ekologik turmush 
tarzini shakllantirish va inson salohiyatini roʻyobga 
chiqarish uchun shart-sharoitlarni yaratish;

tabiiy resurslarni tejash va ulardan oqilona foydalanish, 
ekologik barqarorlikni taʼminlash;

oʻsimlik va hayvonot dunyosini asrash, koʻpaytirish va 
keyingi avlodga yetkazish hamda biologik xilma-xillikni saqlash;

“yashil iqtisodiyot” tamoyillarini keng joriy qilish, 
iqtisodiyotni iqlim oʻzgarishiga moslashtirishga qaratilgan 
loyihalarni barqaror moliyalashtirish;

respublika energobalansida qayta tiklanuvchi energiya 
ulushini oshirish, shu jumladan, davlat-xususiy sheriklik 
asosida yirik “yashil energiya” stansiyalarini barpo etish, 
hududlarda kichik va mikro gidroelektr stansiyalari tarmogʻini 
kengaytirish, aholi xonadonlarida quyosh panellarini oʻrnatishni 
ragʻbatlantirish;

iqtisodiyot tarmoqlari va ijtimoiy sohada zamonaviy 
energotejamkor texnologiyalarni keng qoʻllash orqali 
iqtisodiyotda “uglerod izi”ni kamaytirish;

ekologik barqarorlikka yoʻnaltirilgan hududlar va 
tarmoqlararo muvofiqlashtiruvni taʼminlash.

Belgilansinki, ustuvor yondashuvlar resurslardan 
tejamkorlik bilan foydalanishni koʻzda tutuvchi 
iqtisodiy rivojlanish modeliga oʻtish orqali 
2030-yilgacha yalpi ichki mahsulotning yillik oʻsishini 
kamida 6 foiz va uning hajmini 200 milliard AQSH 
dollariga yetkazish, inflyatsiyani 5 foiz, budjet 
taqchilligini yalpi ichki mahsulotga nisbatan 3 foiz 
darajasida saqlash, kambagʻallikni qisqartirish va 
aholi farovonligini oshirish maqsadlariga erishishga 
asos boʻladi.

2. 2025-yilda “yashil iqtisodiyot” tamoyillarini keng 
joriy qilish, iqtisodiyotni dekarbonizatsiya qilish, iqlim 
oʻzgarishi oqibatlarini yumshatish va unga moslashishga 
qaratilgan loyihalarni barqaror moliyalashtirish borasida:

Parij bitimining talablaridan kelib chiqib, 
Oʻzbekistonning uglerod neytralligiga erishishining 
uzoq muddatli strategiyasi ishlab chiqilishi;

iqlim oʻzgarishiga moslashish, “yashil texnologiya”lar 
transfertini inobatga olgan holda global miqyosda 
mamlakatimizning kelgusi 5 yilda issiqxona gazlarini 
qisqartirish boʻyicha Milliy miqyosda belgilangan hissasi 
(NDC) eʼlon qilinishi;

metan emissiyasini qisqartirish majburiyati doirasida 
tabiiy gaz, chiqindilar va chorvachilik sohalarida metan 
emissiyasining bazaviy holati aniqlanishi;

umumiy quvvati 4,5 GVt boʻlgan yirik quyosh va shamol 
elektr stansiyasini ishga tushirish, quvvati 785 megavatt 
boʻlgan quyosh panellarini oʻrnatish, quvvati 225 megavatt 
boʻlgan gidroelektr stansiyalarini barpo etish orqali jami 
qayta tiklanuvchi energiya manbalari ulushi elektr energiyasi 
ishlab chiqarishda 26 foizga va jami generatsiya quvvatlari 
tarkibidagi ulushi 40 foizga yetkazilishi;

YANGI O‘ZBEKIST   N
Milliy tiklanishdan — milliy yuksalish sari2020-yil 25-yanvardan chiqa boshlagan

“O‘ZBEKISTON – 2030” STRATEGIYASINI “ATROF-MUHITNI ASRASH VA  
“YASHIL IQTISODIYOT” YILIDA AMALGA OSHIRISHGA OID DAVLAT DASTURI TO‘G‘RISIDA

Boshlanishi 1-betda

Davomi 3-betda

yangi quriladigan bino-inshootlar va 
uy-joylar energiya samaradorligidan kelib 
chiqib, “Yashil bino” sertifikati joriy etilishi 
taʼminlansin.

Mazkur bandning soʻzsiz, sifatli va oʻz vaqtida 
ijrosini taʼminlashga masʼul etib tegishincha 
Bosh vazir oʻrinbosari — iqtisodiyot va moliya 
vaziri J.Qoʻchqorov hamda ekologiya, atrof-
muhitni muhofaza qilish va iqlim oʻzgarishi 
vaziri A.Abduxakimov belgilansin.

3. Energetika vazirligi (J.Mirzamaxmudov) 
Qoraqalpogʻiston Respublikasi Vazirlar 
Kengashi, viloyatlar va Toshkent shahri 
hokimliklari bilan birgalikda bir oy muddatda:

2025-yilda quyosh panellari va 
geliokollektorlarni tuman va shaharlar kesimida 
oʻrnatish dasturini;

2025-2026-yillarda respublika hududlarida 
mikro gidroelektr stansiyalarini qurish 
dasturini Vazirlar Mahkamasiga kiritsin.
4. “Tejamkorlik va barqarorlik” tamoyili 

asosida davlat ishtirokidagi yirik korxonalarni 
transformatsiya qilish va ishlab chiqarish 
xarajatlarini 15-20 foizgacha qisqartirish 
maqsadida 2025-yil yakuniga qadar:

yirik strategik korxonalar tomonidan 
ekologik, ijtimoiy va korporativ boshqaruv 
(ESG) tamoyillari asosida korporativ dasturlar 
ishlab chiqilib, kamida 5 ta yirik sanoat 
korxonasida ESG milliy hisoboti yoʻlga 
qoʻyilishi va jamoatchilikka oshkor etish 
amaliyoti joriy etilishi;

“Oʻzbekneftgaz” AJ, “Navoiy kon-
metallurgiya kombinati” AJ, “Olmaliq kon-
metallurgiya kombinati” AJ, “Uzbekistan 
Airports” AJ, “Uzbekistan Airways” AJ 
tomonidan ESG reytingi olinishi;

Samarqand va Fargʻona viloyatlarida tajriba-
sinov tariqasida ekologik toza mahsulotlarni 
ishlab chiqarishga ixtisoslashgan sanoat 
zonalari tashkil etilishi taʼminlansin.

Mazkur bandning soʻzsiz, sifatli va 
oʻz vaqtida ijrosini taʼminlashga masʼul 
etib tegishincha Bosh vazir oʻrinbosarlari 
J.Qoʻchqorov, J.Xodjayev va ekologiya, atrof-
muhitni muhofaza qilish va iqlim oʻzgarishi 
vaziri A.Abduxakimov belgilansin.

5. 2025-yilda mahallalarning ekologik 
qiyofasini yaxshilash, koʻchalarda yashillik 
darajasini oshirish, ekologik jihatdan qulay 
va farovon yashash muhitini shakllantirish 
borasida:

aholi uchun barpo etilayotgan piyodalar va 
alohida velosiped yoʻlaklari boʻyida daraxtlar 
va oʻsimliklarni ekish orqali “Soyali sayr 
koʻchalari” tarmogʻi yaratilishi, sohil va daryo 
boʻylarida 80 ta infratuzilma obyekti va 110 
kilometrdan ortiq sogʻlomlashtirish yoʻlaklari 
qurilishi;

yomgʻir va oqova suvlardan samarali 
foydalanish, mahallalardagi daraxtlarni 
zamonaviy suv tejovchi texnologiyalar orqali 
sugʻorish tizimini joriy etish natijasida yashillik 
darajasi oshirilishi; 

“Yashil makon” umummilliy loyihasi 
va “Mening bogʻim” loyihasi doirasida 200 
million tup daraxt hamda butalar ekilishi, 
“yashil bogʻlar” va “yashil jamoat parklari”da 
quyosh panellari yordamida quvvatlanuvchi 
yoritkichlardan foydalanilishi;

Orol dengizi tubida 100 ming gektar 
“yashil maydon” barpo etilishi va Orolboʻyi 
mintaqasidagi oʻrmonzorlar 2,1 million 
gektarga yetkazilishi;

oʻrmon bilan qoplangan maydonlar 4,1 
million gektarga yetkazilishi va muhofaza 
qilinadigan tabiiy hududlar 14,5 foizgacha 
kengaytirilishi hamda ularning ekoturizm, 
koʻchatchilik va dorivorchilik yoʻnalishlaridagi 
foydalanilmayotgan zaxiralari aniqlanib, 
ularning imkoniyatlaridan toʻliq foydalanilishi 
va aholining daromadlari oshirilishi;

Qoraqalpogʻiston Respublikasi, Buxoro, 
Jizzax va Qashqadaryo viloyatlarining tanlangan 
hududlarida shoʻr va suvsizlikka chidamli 
oʻsimliklar (galofit) bogʻlari tashkil etilishi;

Qoraqalpogʻiston Respublikasi, Buxoro, 
Surxondaryo, Jizzax, Fargʻona va Toshkent 
viloyatlarida davlat “in-vitro” laboratoriyalari 
tashkil etilishi, shuningdek, xususiy “in-vitro” 
laboratoriyalarini barpo etishga tadbirkorlik 
subyektlariga kreditlarni ajratish uchun xalqaro 
moliya institutlaridan kamida 30 million AQSH 
dollari miqdorida mablagʻlar jalb etilishi;

jamoatchilik, ekofaollar va biznes 
vakillarining tabiatni muhofaza qilish 
boʻyicha tashabbuslarini qoʻllab-quvvatlash 
akseleratsiya tizimi joriy etilishi taʼminlansin.

Mazkur bandning soʻzsiz, sifatli va oʻz vaqtida 
ijrosini taʼminlashga masʼullar etib tegishincha 
Bosh vazir oʻrinbosari  J.Xodjayev, ekologiya, 
atrof-muhitni muhofaza qilish va iqlim oʻzgarishi 
vaziri A.Abduxakimov, qishloq xoʻjaligi vaziri  
I.Abduraxmonov, iqtisodiyot va moliya 
vazirining birinchi oʻrinbosari I.Norqulov, 
Qoraqalpogʻiston Respublikasi Vazirlar 
Kengashi Raisi, viloyatlar va Toshkent shahri 
hokimlari belgilansin.

6. 2025-yilda aholining salomatligini 
yaxshilash, ekologik turmush tarzini 
shakllantirish va inson salohiyatini roʻyobga 
chiqarish uchun shart-sharoitlarni yaratish 
borasida:

a) aholining kundalik hayotiga ekologik 
tamoyillarni singdirish orqali mamlakatimizda 
“Ekofaol fuqaro” hayot tarzini keng targʻib 
qilishga qaratilgan “Bir million yashil oila” 
umummilliy harakati yoʻlga qoʻyilsin va 
aholi orasida targʻib qilish ishlari tashkil etilsin. 
Bunda uning asosiy tamoyillari etib quyidagilar 
belgilansin: 

aholi orasida sogʻlom turmush tarzi, 
xususan, tibbiy madaniyatni oshirish, sogʻlom 
ovqatlanish, kunlik yurish va yugurishni 
targʻib qilish;

“yashil transportda”, shu jumladan, 
velosipedda harakatlanishni ragʻbatlantirish;

plastik mahsulotlardan foydalanishni 
kamaytirish;

oziq-ovqat isrofgarchiligining oldini olish;
suv, gaz va elektr energiyasi resurslaridan 

oqilona foydalanish;
chiqindilarni turlariga qarab saralashni 

yoʻlga qoʻyish;
b) tibbiyotning birlamchi boʻgʻinida 

quyidagilarni nazarda tutuvchi transformatsiya 
bosqichma-bosqich amalga oshirilsin:

oilaviy poliklinikalar, oilaviy shifokorlik 
punktlari va mahalla tibbiyot punktlarida 
aholiga birlamchi tibbiy-sanitariya yordamini 
koʻrsatishning samarali tizimini joriy etish;

koʻp tarmoqli markaziy poliklinikalar 
faoliyatini markaziy shifoxonalarning maslahat 
diagnostika poliklinikasi sifatida yoʻlga qoʻyish;

markazlashgan laboratoriyalar tashkil 
etish, shifokor qabuliga navbatni toʻliq 
elektron shaklga oʻtkazish, shuningdek, davlat 
tomonidan sanitariya-gigiyena normalariga 
rioya etilishi ustidan nazorat kuchaytirilgan 
holda stomatologiya xizmatini autsorsing 
asosida xususiy sektorga berish;

tibbiyot xodimlarining malakasini oshirish, 
tibbiyot xodimlari mehnat samaradorligini 
baholash koʻrsatkichlarini ishlab chiqib, 
samaradorlikka erishgan xodimlarning oylik 
maoshlariga qoʻshimcha ustamani joriy etish;

viloyat darajasidagi ixtisoslashtirilgan tibbiy 
yordam koʻrsatuvchi tibbiyot muassasalarini 
zarur oʻrin-joylarni (koyka) yaratgan holda 
boshqaruv, moliya va tashkiliy jihatdan 
zamonaviy koʻp tarmoqli klinikalar shaklida 
qayta tashkil etish;

v) inson salohiyatini yuksaltirish, taʼlim 
uchun qulay muhit yaratish ishlarini tashkil etish 
maqsadida 2025/2026 oʻquv yilidan:

Markaziy Osiyo atrof-muhit va iqlim 
oʻzgarishini oʻrganish universiteti ekologiya, 
atrof-muhitni muhofaza qilish va iqlim 
oʻzgarishi kabi taʼlim yoʻnalishlari va 
mutaxassisliklari boʻyicha yetakchi oliy taʼlim 
tashkiloti etib belgilansin;

Markaziy Osiyo atrof-muhit va iqlim 
oʻzgarishini oʻrganish universitetida “sirkulyar 
iqtisodiyot” taʼlim yoʻnalishida kadrlar tay-
yorlash amaliyoti yoʻlga qoʻyilsin;

Qoraqalpogʻiston Respublikasi, viloyatlar va 
Toshkent shahrida Markaziy Osiyo atrof-muhit 
va iqlim oʻzgarishini oʻrganish universitetiga 
biriktiriladigan “yashil texnikumlar” faoliyati 
yoʻlga qoʻyilsin;

tabiiy fanlar, muhandislik-texnika, 
iqtisodiyot va moliya yoʻnalishlaridagi davlat 
oliy taʼlim tashkilotlarida “Atrof-muhitni 
muhofaza qilish va yashil rivojlanish” fani va 
oʻquv dasturlari kiritilsin;

oliy taʼlimda grant oʻrinlarini bosqichma-
bosqich oshirish hisobiga aniq va tabiiy fanlar, 
muhandislik-texnika, xizmatlar, tibbiyot 
kabi sohalarda davlat buyurtmasi 25 mingtaga 
yetkazilsin;

“El-yurt umidi” jamgʻarmasi tomonidan 
ekologiya, atrof-muhitni muhofaza qilish va 
iqlim oʻzgarishi taʼlim dasturlari asosida taʼlim 
olish uchun stipendiya tanloviga 20 tagacha 
kvota ajratib borilsin;

respublikaning har bir tumanida (shahrida) 
bosqichma-bosqich inklyuziv taʼlim 
talablariga javob beradigan kamida bittadan 
umumtaʼlim maktabi faoliyati tashkil etilsin;

“Kambagʻallikdan farovonlik sari” 
dasturi doirasida 3,5 ming kambagʻal oilalar 
farzandlarini tayyorlab, oliy taʼlim tashkilotlariga 
belgilangan tartibda grant asosida qabul qilish 
ishlari tashkil etilsin;

g) 2025-yil 1-martga qadar toʻgʻri 
ovqatlanish, jismoniy tarbiya va sport bilan 
shugʻullanishning inson salomatligiga foydasini 
targʻib qilishni kuchaytirish dasturi ishlab 
chiqilsin;

d) 2025-yil 1-avgustga qadar oziq-ovqat 
xavfsizligi sohasida xavf-xatarlarni aniqlash, 
baholash, boshqarish va monitoring qilish 
maqsadida idoralararo yaxlit Milliy axborot 
platformasi ishlab chiqilsin.

Mazkur bandning soʻzsiz, sifatli va oʻz vaqtida 
ijrosini taʼminlashga masʼullar etib tegishincha 
sogʻliqni saqlash vaziri A.Xudayarov, sport 
vaziri A.Ikramov, kambagʻallikni qisqartirish 
va bandlik vaziri B.Zaxidov, oliy taʼlim, fan va 
innovatsiyalar vaziri K.Sharipov, ekologiya, 
atrof-muhitni muhofaza qilish va iqlim oʻzgarishi 
vaziri A.Abduxakimov, qishloq xoʻjaligi vaziri 
I.Abduraxmonov belgilansin.

7. Quyidagilar:
Sogʻliqni saqlash vazirligi (A.Xudayarov, 

E.Adilov) 2025-yil 1-iyulga qadar tibbiyot va 
farmatsevtika xodimlari faoliyatini bosqichma-
bosqich davlat roʻyxatidan oʻtkazish tizimini 
aniq mexanizmlarni nazarda tutgan holda 
joriy etish boʻyicha normativ-huquqiy hujjat 
loyihasini kiritsin;

Raqamli texnologiyalar vazirligi (Sh.
Shermatov) Sogʻliqni saqlash vazirligi 
(A.Xudayarov, E.Adilov) bilan birgalikda 
2025-yil 1-noyabrga qadar tibbiy sugʻurta 
mexanizmlari joriy qilinayotgan hududlarda 
retsept asosida beriladigan dori vositalarini 
“elektron retsept” tizimi asosida tayinlash 
amaliyotini yoʻlga qoʻysin.

8. Ekologiya, atrof-muhitni muhofaza qilish 
va iqlim oʻzgarishi vazirligi (A.Abduxakimov) 
va Raqamli texnologiyalar vazirligi (Sh.
Shermatov) 2025-yil 1-iyunga qadar “Bir 
million yashil oila” umummilliy harakati 

doirasida quyidagilarni nazarda tutuvchi 
platformani ishga tushirsin:

ekologik tamoyillarni oʻzining kundalik 
hayotiga joriy etishda yuqori koʻrsatkichlarga 
erishganlarga “Ekofaol fuqaro” maqomini 
berish hamda ular uchun davlat xizmatlaridan 
foydalanishda 10 foiz chegirma va davlat ulushi 
50 foizdan yuqori boʻlgan banklarda isteʼmol 
kreditini olishda chegirma taqdim etish;

oilaning barcha voyaga yetgan aʼzolari 
“Ekofaol fuqaro” maqomini olganda, ushbu 
oilaga “yashil oila” maqomini berish hamda 
ularga har yili ochiq tanlov orqali 14 ta 
elektromobil berish;

aholisining yarmi “yashil oila” maqomini 
olgan mahallalarda “Eng toza mahalla” va 
“Eng yashil mahalla” tanlovlarini oʻtkazish 
va gʻolib boʻlgan mahallalar jamgʻarmasiga 
mahalla aholisining takliflarini oʻrgangan holda 
mahallaning ichki infratuzilmasini yanada 
yaxshilash tadbirlarini moliyalashtirishga, 
xususan, yoʻllarni taʼmirlash, energotejamkor 
yoritish uskunalarini oʻrnatish, bolalar 
maydonchasini qurish, “yashil bogʻ” yaratish 
va oʻrindiqlar oʻrnatish, chiqindi yigʻish 
maydonchalarini qurish, chiqindi qutilari va 
konteynerlarini oʻrnatishga 500 million soʻm 
ajratish.

Mazkur bandning soʻzsiz, sifatli va oʻz 
vaqtida ijrosini taʼminlashga masʼullar 
etib tegishincha ekologiya, atrof-muhitni 
muhofaza qilish va iqlim oʻzgarishi vaziri 
A.Abduxakimov, raqamli texnologiyalar vaziri 
Sh.Shermatov, Qoraqalpogʻiston Respublikasi 
Vazirlar Kengashi Raisi, viloyatlar va Toshkent 
shahri hokimlari belgilansin.

9. Aholi, ayniqsa, yosh avlod vakillari 
tomonidan sanitariya-gigiyena vositalaridan 
foydalanish imkoniyatlarini yanada kengaytirish 
maqsadida 2025-yil 1-maydan boshlab 
quyidagilarni nazarda tutuvchi “Toza qoʻllar” 
dasturi amalga oshirilsin va aholi orasida keng 
targʻib qilish ishlari tashkil etilsin:

a) barcha sogʻliqni saqlash va taʼlim 
muassasalarida:

qoʻl yuvish joylarini zarur sanitariya-
gigiyena vositalari bilan taʼminlash;

sanitariya-gigiyena xonalarining texnik 
holatini yaxshilash, yangi qurilayotgan 
muassasalarda ularni binoning ichki qismida 
joylashtirish;

yil davomida birinchi navbatda qoʻl yuvish 
va antiseptik vositalarni xarid qilishni nazarda 
tutish;

b) barcha turdagi jamoat sanitariya-gigiyena 
xonalari, umumiy ovqatlanish tashkilotlarini 
sanitariya-gigiyena vositalari bilan taʼminlash 
majburiyatini kiritish.

Iqtisodiyot va moliya vazirligi (I.Norqulov) 
birinchi darajali mablagʻ taqsimlovchilarning 
asoslangan hisob-kitoblariga koʻra 2025-
yil davomida budjet tashkilotlarida mazkur 
banddagi tadbirlar uchun zarur boʻlgan hollarda 
qoʻshimcha mablagʻlar ajratsin.

Sanitariya-epidemiologik osoyishtalik va 
jamoat salomatligi qoʻmitasi (B.Yusupaliyev) 
bir oy muddatda ushbu bandda nazarda 
tutilgan muassasalarda sanitariya-gigiyena 
holatini saqlash uchun vositalar ajratish boʻyicha 
normativlarni qayta koʻrib chiqsin va ularning 
amalda bajarilishi ustidan qatʼiy nazorat 
oʻrnatsin.

10. Sogʻliqni saqlash vazirligi 
(A.Xudayarov), Iqtisodiyot va moliya vazirligi 
(O.Fozilkarimov), Maktabgacha va maktab 
taʼlimi vazirligi (X.Umarova) Qurilish va uy-
joy kommunal xoʻjaligi vazirligi (Sh.Xidoyatov) 
bilan birgalikda 2025-yil 1-avgustga qadar 
Jahon sogʻliqni saqlash tashkiloti va Birlashgan 
Millatlar Tashkilotining xalqaro ekspertlarini 
jalb etgan holda respublikaning barcha ijtimoiy 
soha muassasalarida, shu jumladan, umumiy 
ovqatlanish nuqtalari va viloyatlararo avtomobil 
yoʻllari boʻyidagi sanitariya-gigiyena nuqtalarida 
sanitariya-gigiyena tizimini yaxshilash boʻyicha 
dasturni Vazirlar Mahkamasiga kiritsin.

11. Oziq-ovqat mahsulotlari sifati va 
xavfsizligini nazorat qilish tizimini kuchaytirish 
va bu borada sanitariya qoidalarini ishlab 
chiqib, meʼyorlarni yuqori standartlarga 
muvofiqlashtirish maqsadida:

2025-yil 1-iyulga qadar Sanitariya-
epidimiologik osoyishtalik va jamoat salomatligi 
qoʻmitasining laboratoriyalarini oziq-ovqat 
mahsulotlari tarkibidagi transyogʻlarni 
aniqlash uchun zarur jihozlar bilan 
taʼminlash choralari koʻrilsin;

2025-yil 1-avgustga qadar oziq-ovqat 
mahsulotlari ishlab chiqarishda transyogʻlardan 
foydalanishning cheklangan miqdorlarini 
belgilash boʻyicha sanitariya qoidalari va 
meʼyorlari Jahon savdo tashkiloti talablariga 
muvofiqlashtirilishi taʼminlansin va ularga rioya 
etilishi ustidan qatʼiy nazorat oʻrnatilsin.

Mazkur bandning soʻzsiz, sifatli va 
oʻz vaqtida ijrosini taʼminlashga masʼul 
etib sogʻliqni saqlash vaziri A.Xudayarov 
belgilansin.

12. 2025-yilda tabiiy resurslarni tejash 
va ulardan oqilona foydalanish, ekologik 
barqarorlikni taʼminlash borasida:

1 ming kilometr kanallarni beton qoplamaga 
oʻtkazib, suv tejovchi texnologiyalar qamrovini 
1,6 million gektarga yetkazish hisobiga yiliga 
qoʻshimcha 2,5 milliard metr kub suvni 
tejashga erishilishi;

nasos stansiyalarida eskirgan nasos va 
elektr dvigatellarni zamonaviy energiya 
tejamkorlariga almashtirish, suv resurslari 
hisobini takomillashtirish orqali nasos 
stansiyalarining elektr energiya isteʼmoli 300 
mln kVtgacha kamaytirilishi;

irrigatsiya va melioratsiya tizimlari 

obyektlarini qurish va rekonstruksiya qilish 
orqali 390 ming gektar qishloq xoʻjaligi yer 
maydonlarining suv taʼminoti yaxshilanishi;

sarflanayotgan suvning hisobi va hisoboti 
toʻliq yuritilishini taʼminlash maqsadida 
magistral kanallar va muhim suv obyektlarida 
suvning yagona onlayn hisobini yuritish tizimi 
joriy etilishi;

1,8 ming kilometr ichimlik va oqova 
suv tarmoqlari, 77 ta ichimlik va oqova suv 
inshootlari qurilishi hamda rekonstruksiya 
qilinishi;

ichimlik suv tizimida maʼnan eskirgan 
746 ta nasos uskunalari energiya tejamkorlariga 
almashtirilishi, hududlarda 65,2 megavatt 
quvvatga ega quyosh panellari oʻrnatilishi, suv 
inshootlari va magistral suv tarmoqlariga 955 ta 
zamonaviy suv hisoblagichlar oʻrnatilishi;

barcha ichimlik suv taʼminoti korxonalarida 
sifat monitoringini yuritish va maʼlumotlarni 
boshqarish markazlari yaratilishi;

daryolar, koʻllar va kanallarga turli 
ifloslantiruvchi moddalar tashlanishi ustidan 
nazorat kuchaytirilishi taʼminlansin.

Mazkur bandning soʻzsiz, sifatli va oʻz 
vaqtida ijrosini taʼminlashga masʼullar etib 
tegishincha suv xoʻjaligi vaziri Sh.Xamrayev, 
qurilish va uy-joy kommunal xoʻjaligi 
vaziri Sh.Xidoyatov, energetika vaziri 
J.Mirzamaxmudov, ekologiya, atrof-muhitni 
muhofaza qilish va iqlim oʻzgarishi vaziri 
A.Abduxakimov belgilansin.

13. Keng jamoatchilik, xalqaro va mahalliy 
ekofaollar, Oʻzbekiston ekologik partiyasi va 
Ekologiya, atrof-muhitni muhofaza qilish va 
iqlim oʻzgarishi vazirligi taklifini inobatga olgan 
holda:

a) 2025-yil 1-maydan boshlab Toshkent va 
Nukus shaharlari hamda viloyat markazlarida 
quyidagi yoʻnalishlarda yangi loyihalarni 
amalga oshirish taqiqlansin:

asbest, sement ishlab chiqarish, shlam va 
shlaklar;

teri-koʻnchilik, parrandachilik fabrikalari;
samaradorligi yuqori boʻlgan chang-gaz 

tozalash inshootlari bilan jihozlanmagan har 
qanday turdagi koʻmir yoqish;

qora va rangli metallurgiya zavodlari, 
tarkibida zaharli aralashmalar boʻlgan oyna, 
zaharli kimyoviy moddalar bilan ishlash;

xavflilik darajasining I va II sinfiga mansub 
chiqindilarni qayta ishlash va yoqish korxonalari;

b) 2025-yil yakuniga qadar quyidagi 
vazifalarning bajarilishini taʼminlashga barcha 
kuch va resurslar safarbar etilsin:

aholini sifatli, ekologik toza va arzon yoqilgʻi 
bilan taʼminlagan holda AI — 80 rusumli 
avtomobil yoqilgʻisidan foydalanish va sotishni 
cheklash;

respublikaning barcha hududlarida 
joylashgan issiqlik va elektr energiyasi ishlab 
chiqarish korxonalariga yoqilgʻi sifatida 
mazutdan foydalanishni toʻliq taqiqlash, 
bundan avariyaviy yoqilgʻi sifatida Ekologiya, 
atrof-muhitni muhofaza qilish va iqlim 
oʻzgarishi vazirligini xabardor qilib, Vazirlar 
Mahkamasi bilan kelishgan holda foydalanish 
holatlari mustasno;

v) 2025-yil 1-noyabrga qadar Ekologiya, 
atrof-muhitni muhofaza qilish va iqlim oʻzgarishi 
vazirligi tomonidan plastik chiqindilarni 
qisqartirish boʻyicha quyidagi xalqaro tan 
olingan mexanizmlarni nazarda tutuvchi qonun 
loyihasi ishlab chiqilsin:

plastik chiqindilarni qabul qiluvchi maxsus 
joylar va uskunalarni oʻrnatish orqali yigʻib 
olish va utilizatsiya qilish yoki utilizatsiya 
yigʻimini toʻlash;

plastik qadoqlar yoki plastik qadoqlarda 
mahsulot ishlab chiqaruvchi hamda import 
qiluvchilarga nisbatan “taralarni qaytarish”, 
fuqarolarga chiqindilarni qabul qiluvchi maxsus 
uskunalarga topshirilgan har bir plastik idish 
uchun toʻlov qilish imkoniyatini yaratish kabi 
majburiyatlar joriy qilish.

Ekologiya, atrof-muhitni muhofaza qilish 
va iqlim oʻzgarishi vazirligi (A.Abduxakimov) 
Iqtisodiyot va moliya vazirligi (I.Norqulov), 
Energetika vazirligi (J.Mirzamaxmudov), 
Investitsiyalar, sanoat va savdo vazirligi 
(L.Qudratov) hamda mahalliy hokimliklar bilan 
birgalikda 2025-yil 1-oktabrga qadar mazkur 
bandning “a” kichik bandida koʻrsatilgan va 
energiya sarfi yuqori boʻlgan yoʻnalishlardagi 
mavjud quvvatlarni modernizatsiya qilgan 
holda Toshkent va Nukus shaharlari hamda 
viloyat markazlaridan bosqichma-bosqich 
koʻchirish boʻyicha asoslantirilgan takliflarni 
Vazirlar Mahkamasiga kiritsin.

14. Ishlab chiqarish, xizmat koʻrsatish va 
shaharsozlik faoliyatining ekologiyaga salbiy 
taʼsirini ilm-fan va zamonaviy texnologiyalarni 
tatbiq qilgan holda jilovlash maqsadida:

2025-yil 1-avgustdan boshlab texnik 
jihatdan tartibga solish hujjatlari boʻlgan 
ekologik meʼyorlar va qoidalarni qabul qilish 
tartibi oʻrnatilsin;

2025-yil 1-oktabrdan boshlab energetika, 
qurilish materiallari ishlab chiqarish sohalari 
va kimyo sanoatida ekologik normativlarni 
individual belgilash usuli oʻrniga tarmoq 
usulini qoʻllash amaliyoti yoʻlga qoʻyilsin;

2026-yil 1-yanvardan boshlab respublika 
ijro etuvchi hokimiyat organlari hamda davlat 
ulushi 50 foizdan yuqori boʻlgan korxonalar 
tomonidan oʻz faoliyatida Barqaror rivojlanish 
boʻyicha xalqaro kengashning barqaror 
 rivojlanish toʻgʻrisidagi maʼlumotlarni oshkor 
qilish standartlarini joriy etish (ISSB) amaliyoti 
yoʻlga qoʻyilsin.

Ekologiya, atrof-muhitni muhofaza qilish 
va iqlim oʻzgarishi vazirligi (A.Abduxakimov) 
yetakchi xalqaro va mahalliy ekspertlarni jalb 

qilgan holda uch oy muddatda atmosfera, 
yer, yerosti va suv ifloslanishini kamaytirishga 
qaratilgan ekologik meʼyor va qoidalarni 
ishlab chiqish boʻyicha dasturni Vazirlar 
Mahkamasiga kiritsin.

Bosh vazir oʻrinbosarlari J.Qoʻchqorov, 
J.Xodjayev atrof-muhitni asrash tadbirlarini 
amalga oshirish, shu jumladan, choʻllanishga 
qarshi kurashish, iqlim oʻzgarishi oqibatlarini 
yumshatish, suv resurslaridan oqilona 
foydalanish sohalarida startap loyihalarni 
qoʻllab-quvvatlash uchun Ekologiya 
jamgʻarmasiga xalqaro moliya institutlari va 
budjet mablagʻlari hisobidan 25 milliard soʻm 
miqdordagi mablagʻlar oʻtkazib berilishini 
taʼminlasin.

15. Keng jamoatchilik, xalqaro va mahalliy 
ekofaollar, ekologiya sohasi ilmiy hamjamiyati 
takliflarini inobatga olgan holda tuproqning 
unumdor qatlamini saqlab qolish va yashil 
hududlarni asrash maqsadida:

2025-yil 1-iyuldan boshlab koʻp qavatli 
uylar massivlaridagi tuproq va yashil 
qoplamali umumiy foydalanishdagi hududlarni 
oʻzboshimchalik bilan betonlashtirganlik, 
qurilma va konstruksiyalarni oʻrnatganlik 
uchun javobgarlik choralari kuchaytiriladi;

2025-yil 1-avgustdan boshlab pishgan gʻisht 
ishlab chiqarishdan muqobil texnologiyalardan 
keng foydalanishga oʻtish maqsadida devorbop 
materiallardan (penoblok, gazoblok) keng 
foydalanuvchi qurilish tashkilotlariga “Shaffof 
qurilish” platformasida ustuvorlik beriladi;

2026-yil 1-yanvardan boshlab pishgan 
va xom gʻisht ishlab chiqarishda yer qaʼridan 
foydalanganlik uchun soliq stavkasi 2025-
yil uchun belgilangan stavkaga nisbatan 2 
baravarga oshirilgan holda qoʻllanadi hamda 
2027-yildan bosqichma-bosqich qoʻshimcha 
ravishda oshiriladi;

2027-yil 1-yanvardan boshlab yer 
resurslarini muhofaza qilish va tuproqning 
unumdor qatlami yoʻqolib ketishining oldini 
olish maqsadida qishloq xoʻjaligiga, tabiatni 
muhofaza qilish, sogʻlomlashtirish va rekreatsiya 
maqsadlariga moʻljallangan yerlar, tarixiy-
madaniy ahamiyatga molik yerlar, oʻrmon va 
suv fondi yerlarida tuproq karyerlari faoliyati 
taqiqlanadi;

koʻp qavatli turar joylarni loyihalash, qurish 
va foydalanishga qabul qilishda oqova, yomgʻir 
va texnik suvlardan sugʻorishda foydalanish 
tizimlarini tashkil etish majburiy etib belgilanadi.

16. Investitsiyalar, sanoat va savdo 
vazirligi (L.Kudratov), Energetika vazirligi 
(J.Mirzamaxmudov), Iqtisodiyot va moliya 
vazirligi (I.Norqulov), Qurilish va uy-joy 
kommunal xoʻjaligi vazirligi (Sh.Xidoyatov), 
Oʻzbekiston texnik jihatdan tartibga solish 
agentligi (A.Jumanazarov), Savdo-sanoat 
palatasi (D.Vaxabov) ikki oy muddatda 
energiya samarador materiallarni 
mamlakatimizda ishlab chiqarish hajmini 
oshirish va ulardan keng foydalanish boʻyicha 
dasturni Vazirlar Mahkamasiga kiritsin.

17. Oʻsimlik va hayvonot dunyosini asrash, 
koʻpaytirish va ularni keyingi avlodga yetkazish 
borasida 2025-yil 1-sentyabrdan boshlab 
yovvoyi holda oʻsuvchi oʻsimliklarni yigʻish 
va tayyorlash uchun tasdiqlangan kvotalar 
hamda oʻsimlik dunyosi obyektlaridan maxsus 
foydalanish uchun ruxsatnomalarni elektron 
auksion orqali berish tartibi joriy etilsin. 
Bunda:

kvotalar Fanlar akademiyasi tomonidan har 
yili aniqlanadigan oʻsimlik zaxirasi asosida 
shakllantiriladi;

kvota va ruxsatnomalar Ekologiya, atrof-
muhitni muhofaza qilish va iqlim oʻzgarishi 
vazirligi tomonidan tasdiqlanib, auksionga 
chiqariladi.

Mazkur bandning soʻzsiz, sifatli va oʻz 
vaqtida ijrosini taʼminlashga masʼul etib 
ekologiya, atrof-muhitni muhofaza qilish 
va iqlim oʻzgarishi vaziri A.Abduxakimov 
belgilansin.

18. Atrof-muhitga taʼsir koʻrsatish boʻyicha 
I va II toifalarga mansub korxonalarning 
ekologik ishlab chiqarishga oʻtishdagi 
harakatlarini ragʻbatlantirish maqsadida 2025-
yil 1-avgustdan boshlab quyidagi tartib joriy 
etilsin:

a) birinchi bosqichda — atmosfera havosi 
ifloslanishi fon monitoringi stansiyalarini 
oʻrnatgan korxonalarga:

tabiatga zarar yetkazish boʻyicha 
kompensatsiya toʻlovlaridan shakllangan 
qarzdorlikdan voz kechish;

tabiatga zarar yetkazish boʻyicha respublika 
budjetiga yoʻnaltiriladigan kompensatsiya 
toʻlovlarining 50 foizigacha boʻlgan qismini 
ikki yil davomida qaytarish;

b) ikkinchi bosqichda — monitoring 
stansiyalarini oʻrnatgan korxona kelgusi 
bir yil davomida chang-gaz va lokal suv 
tozalash uskunalarini oʻrnatganda, tabiatga 
zarar yetkazish boʻyicha respublika budjetiga 
yoʻnaltiriladigan kompensatsiya toʻlovlarining 
70 foizigacha boʻlgan qismini ikki yil 
davomida qaytarish belgilansin.

Bunda mazkur bandda nazarda tutilgan 
imtiyozlar davlat xizmatlari markazlari yoki 
Yagona interaktiv davlat xizmatlari portali orqali 
Ekologiya, atrof-muhitni muhofaza qilish va 
iqlim oʻzgarishi vazirligi tomonidan beriladigan 
xulosa asosida taqdim etiladi;

v) 2025 yil 1-noyabrga qadar Ekologiya, 
atrof-muhitni muhofaza qilish va iqlim oʻzgarishi 
vazirligi tomonidan xoʻjalik faoliyatini 
yurituvchi korxona va tashkilotlar tomonidan 
yetkazilgan ekologik zararlarni majburiy 
sugʻurtalash tizimini bosqichma-bosqich joriy 
etish boʻyicha qonun loyihasi ishlab chiqilsin.

Oʻzbekiston Respublikasi Bosh vaziri 
A.Aripov ikki oy muddatda respublikada 
atmosfera havosi ifloslanishining oldini olish, 
xususan, sanoat korxonalari va issiqxonalarda 
chang-gaz va lokal suv tozalash uskunalarini 
bosqichma-bosqich oʻrnatish boʻyicha 
dasturni tasdiqlasin va uning ijro etilishini 
qatʼiy nazoratga olsin.

19. 2025-yil 1-sentabrdan boshlab 
tadbirkorlik subyektlarini “yashil tadbirkor” 
sifatida eʼtirof etish yuzasidan quyidagilarni 
nazarda tutuvchi platforma ishga tushirilsin:

a) quyidagi yoʻnalishlarda belgilangan 
koʻrsatkichlarni bajargan tadbirkorlik subyektlariga 
“yashil tadbirkor” maqomini berish: 

koʻkalamzorlashtirish,  jumladan, 
korxonani “yashil belbogʻ” bilan oʻrash, 
sugʻorish tizimlarini oʻrnatish, tomchilatish, 
yomgʻirlatish va konteynerli (qopli) sugʻorish 
tizimini joriy qilish;

energiya tejamkorligini taʼminlash, 
jumladan, energiya tejovchi uskunalar va 
texnologiyalarni joriy qilish;

korxonaning atrof-muhitga taʼsirini 
kamaytirish, jumladan, ekologik huquqbuzarlik 
sodir etmaslik, atmosferaga tashlamalarni 
onlayn monitoring qilish tizimini joriy etish;

ishlab chiqarishga sirkulyar iqtisodiyotni 
joriy qilish (“7R”) tamoyilini tatbiq etish;

b) “yashil tadbirkor” maqomini olgan 
tadbirkorlik subyektlariga quyidagi qoʻllab-
quvvatlash choralarini qoʻllash: 

“Shaffof qurilish” platformasida ustuvorlik 
berish; 

muayyan muddat davomida ekologik 
tekshiruvlardan ozod etish;

xalqaro bozorlarga chiqish uchun qoʻllab-
quvvatlash;

Tadbirkorlik subyektlarining barqarorlik 
reytingi doirasida qoʻshimcha ball berish.

20. Aholi va tadbirkorlik subyektlari 
tomonidan qayta tiklanuvchi energiya 
manbalaridan keng foydalanishni ragʻbatlantirish 
maqsadida 2025-yil 1-apreldan boshlab 
chiqindilar utilizatsiyasi hisobiga hamda shamol 
va quyosh manbalaridan ishlab chiqarilgan 
elektr energiyasi uchun “yashil tarif”lar joriy 
etilsin. Bunda:

tadbirkorlik subyektlari tomonidan 
chiqindi va biogaz utilizatsiyasi orqali ishlab 
chiqariladigan hamda tashkilotlarning oʻz 
hududlarida oʻrnatgan shamol va quyosh elektr 
qurilmalaridan ishlab chiqariladigan elektr 
energiyasi uchun;

aholining quyoshdan olingan va 
foydalanishda oʻz ehtiyojidan orttirib, davlatga 
sotadigan elektr energiyasi uchun imtiyozli 
tariflar belgilanadi.

21. Iqtisodiyotni dekarbonizatsiya qilish 
va iqlim oʻzgarishiga moslashishga qaratilgan 
loyihalarni barqaror moliyalashtirish 
boʻyicha:

a) 2025 yil 1-dekabrga qadar Oʻzbekiston 
Respublikasida “yashil moliyalashtirish” 
tizimini shakllantirish boʻyicha milliy dastur 
ishlab chiqilsin;

b) 2025-yildan boshlab quyidagi manbalar 
hisobidan yashil va kam uglerodli rivojlanish 
loyihalarini qoʻllab-quvvatlashga imtiyozli 
kredit va grant mablagʻlarini jalb etish 
choralari koʻrilsin:

Yevropa tiklanish va taraqqiyot bankidan 
— bosqichma-bosqich 200 million yevrogacha;

Jahon bankidan — energetika sektorida 
metan emissiyasini kamaytirish uchun 10 
million AQSH dollari;

Global yashil oʻsish instituti orqali Koreya 
xalqaro hamkorlik agentligi texnik koʻmagi 
doirasida — Oʻzbekiston — Koreya oʻrtasida 
“yashil hamkorlik”ni kuchaytirish uchun 6,5 
million AQSH dollari;

Jahon bankining “iCRAFT” loyihasi 
doirasida — 500 ming tonna qisqartirilgan 
issiqxona gazlarini sotish hisobiga 7,5 million 
AQSH dollari;

Germaniya xalqaro hamkorlik jamiyatidan 
— sanoatni yashillashtirish va azot kislotasi 
ishlab chiqaruvchi korxonalarning atmosferaga 
chiqarayotgan zararli gazlarini qisqartirish 
uchun 20 million yevro;

v) 2025-yil sentabrga qadar “yashil 
iqtisodiyot” loyihalarini amalga oshirishda 
shaffoflikni taʼminlashga qaratilgan milliy 
“yashil iqtisodiyot” loyihalarini baholash 
tartibi tatbiq etilsin;

g) 2025 yil noyabrga qadar qiymati 10 
million AQSH dollaridan yuqori boʻlgan 
davlat-xususiy sheriklik asosida yangi 
loyihalarni “Source” xalqaro platformasiga 
kiritish orqali loyihalarning “yashil 
komponent”lari va barqaror rivojlanish 
maqsadlariga mosligini baholash amaliyoti 
yoʻlga qoʻyilsin;

d) Yevropa Ittifoqining texnik koʻmagida 
Buxoro, Namangan, Nukus, Urganch shaharlari 
va Gʻuzor tumanida kam uglerodli rivojlanish 
boʻyicha harakatlar rejalari ishlab chiqilishi 
hamda 10 ta ijtimoiy obyektning energiya 
samaradorligi oshirilishi taʼminlansin.

Mazkur bandning soʻzsiz, sifatli va oʻz 
vaqtida ijrosini taʼminlashga masʼul etib Bosh 
vazir oʻrinbosari J.Qoʻchqorov belgilansin.

22. Belgilansinki, 2025-yilda ekologik 
barqarorlikni taʼminlovchi hududlar va 
tarmoqlararo muvofiqlashtirishni taʼminlash 
borasida:

2025-yildan boshlab shakllantiriladigan 
investitsiya dasturlari, tarmoq, sohalar va 
hududlarni rivojlantirish boʻyicha yangi 
loyihalarning 15 foizida, 2027-yildan boshlab — 
30 foizida, 2030-yildan boshlab — 55 foizida 
“yashil komponentlar” boʻlishi lozim;

4. Alisher Navoiyning benazir ijodiy merosini keng 
ommalashtirish hamda Navoiy viloyatida “Alisher 
Navoiy yili”ni yuqori darajada oʻtkazish boʻyicha 
chora-tadbirlar dasturi (keyingi oʻrinlarda — Dastur) 
2-ilovaga muvofiq tasdiqlansin.

Respublika komissiyasi Dasturda nazarda 
tutilgan chora-tadbirlar oʻz vaqtida samarali amalga 
oshirilishini tashkil etsin, bu borada idoralararo 
hamkorlikni taʼminlasin. 

Vazirlar Mahkamasining Davlat tilini rivojlantirish 
departamenti Respublika komissiyasining ishchi 
organi etib belgilansin.

5. Navoiy viloyatida 2025-yil “Alisher Navoiy 
yili” deb nomlangani munosabati bilan Navoiy 
viloyati hokimligi:

Alisher Navoiy nomidagi xalqaro jamoat 
fondi, Oliy taʼlim, fan va innovatsiyalar vazirligi, 
Yozuvchilar uyushmasi bilan birgalikda 2025-yil 
8-9-fevral kunlari buyuk bobomiz tavalludining 584 
yilligi munosabati bilan mahalliy va xorijiy olimlar, 
ijodkor ziyolilar, keng jamoatchilik ishtirokida 
“Alisher Navoiy va Sharq Renessansi” anʼanaviy 
xalqaro simpoziumi va navoiyxonlik tadbirlarini 
yuqori saviyada oʻtkazish choralarini koʻrsin;

“Yashil makon” umummilliy loyihasi doirasida 
Navoiy viloyatining barcha shahar va tumanlarida 
Alisher Navoiy hayoti va ijodiy faoliyati bilan bogʻliq 
holda soʻlim bogʻ va xiyobonlar, yashil hududlar 
tashkil etsin;

Badiiy akademiya, Fanlar akademiyasi, 
Yozuvchilar uyushmasi, Madaniy meros agentligi 
bilan birgalikda Navoiy shahrida barpo etilayotgan 
“Yangi Oʻzbekiston” bogʻida Alisher Navoiyning 
haykali va “Xamsa” dostonlari mavzusidagi ramziy 
darvozalarni oʻrnatish hamda memorial muzey tashkil 
etish choralarini koʻrsin;

Oliy taʼlim, fan va innovatsiyalar vazirligi, 
Maktabgacha va maktab taʼlimi vazirligi, Yozuvchilar 
uyushmasi, Fanlar akademiyasi bilan birgalikda 
har yili alohida reja asosida Alisher Navoiy ijodiga 
bagʻishlab ijodiy kechalar, tanlovlar, kitoblar nashri 

Eng katta imkoniyat bank-moliya sohasida. 
Jumladan, developerlarga yangi mavzelar hududining 
10-15 foizini noturar joyga oʻtkazishga ruxsat berilgan. 
Bundan samarali foydalanish maqsadida banklar orqali 
developerlardan mulklarni toʻgʻridan toʻgʻri sotib olish va 
tadbirkorlarga qulay shartlarda ijara yoki lizingga berish 
taklifi bildirildi. Bu orqali 50 ming kvadrat metr noturar 
joylar muomalaga kirishi, 100 ming ish oʻrni yaratilishi 
mumkin.

Moliyaviy xizmatlar hajmini 30 foizga oshirish 
koʻzda tutilgan. Mahalla bankirlari ish boshlab, aholiga 
yaqinlashtirilgani bunda qoʻshimcha imkoniyat. Xususan, 
odamlar koʻp murojaat qiladigan kadastr, soliq, adliya 
maʼlumotlarini banklarning axborot tizimi bilan bogʻlash 
xizmatlar hajmini oshiradi.

Bu yildan tumanlarda servisni rivojlantirish boʻyicha 
yangicha yondashuv boʻladi. Bu borada 1 ming 156 
ta drayver loyiha mahalliy kengashlarda tasdiqlandi. 
Ularning infratuzilmasiga 1 trillion soʻm yoʻnaltiriladi.

Jumladan, joriy yilda 72 ta sohil boʻyi dam olish 
maskanlari, tunu kun ishlaydigan 154 ta turizm va 
gastronomik koʻchalar tashkil etiladi. 62 ta istirohat 
bogʻi zamonaviy qiyofaga keltiriladi. 364 ta yoʻl boʻyi va 
boshqa servis obyektlari barpo qilinadi.

Ikki yil oldin savdo va xizmatlar sohasidagi 
korxonalarga ijtimoiy soliq 1 foiz etib belgilangan edi. 
Oʻtgan davrda korxonalar soni 1,5 karra oshgan. Muhimi, 
koʻp tadbirkorlar “soya”dan chiqib, oylik maoshni toʻgʻri 
koʻrsatishga oʻtgani natijasida ish haqi 3,2 karra koʻpayib, 
qoʻshimcha 2,1 trillion soʻm soliq tushgan.

Shularni inobatga olib, mazkur imtiyoz muddatini 
yana uch yilga uzaytirish taklifi maʼqullandi. Endi 
bu imtiyoz servis korxonalarining kamida 3 million 
soʻm oylik oladigan 30 yoshgacha boʻlgan ishchilariga 
qoʻllanadi. Qurilish, savdo va umumiy ovqatlanish 
korxonalari ishchilar bilan qisqa muddatli, soddalashgan 
mehnat shartnomasi tuzishi mumkin boʻladi.

Soʻnggi uch yilda 27 turdagi davlat xizmatlari xususiy 
sektorga berildi. Lekin vazirliklar tizimida tadbirkorlar 
qila oladigan xizmatlar hali koʻp. Bu yil yana 29 ta davlat 
xizmati xususiy sektorga oʻtkazilishi aytildi.

Yer uchastkalari va davlat mulkini ijaraga olish yoki 
xususiylashtirish boʻyicha ochiq, shaffof, manfaatli 
shartlarni ishlab chiqish hamda tadbirkorlarga eʼlon qilish 
vazifasi qoʻyildi.

Oʻzbekiston Prezidentining 2024-yil 20-dekabrda 
imzolangan hududlarda yuqori iqtisodiy oʻsish va aholi 
bandligini taʼminlashning yangi tizimiga oid farmoni 
bu borada katta imkoniyat yaratdi. Unga koʻra, bu yil 
1-martdan boshlab, 10 ming kvadratgacha boʻlgan va 6 
oy davomida sotilmagan tumanlardagi davlat obyektlari 
tadbirkorlarga 10 yilga toʻgʻridan-toʻgʻri ijaraga beriladi. 
Toʻrt yil davomida ijara haqi vaqtida toʻlansa, bu joy 
tadbirkorga xususiylashtirib beriladi. Yoshlarni IT va chet 

tiliga oʻqitib,  xalqaro sertifikat beradigan tadbirkorlar 
birinchi yil ijara toʻlamaydi.

Davlatimiz rahbari masofaviy xizmatlar eksportini 
yangi bosqichga koʻtarish zarurligini taʼkidladi. Buning 
uchun xorijiy davlatlardagi xizmatlar bozori va talablarni 
oʻrganib, shunga mos mutaxassislar tayyorlash vazifasi 
qoʻyildi.

Bu yil kreativ iqtisodiyotdagi startap loyihalar uchun 50 
million dollar ajratilgan. Bu orqali yoshlar tashabbuslarini 
qoʻllab-quvvatlash, chet el kompaniyalarida ishlayotgan 
yurtdoshlarimizni jalb etish maqsad qilingan.

Umuman, joriy yilda IT xizmatlari hajmini 30 foiz 
oʻstirib, 80 trillion soʻmdan, eksportini 1 milliard 
dollardan oshirish imkoniyati borligi aytildi. Hudud va 
tarmoqlardagi xizmatlarni raqamlashtirish boʻyicha ham 
koʻrsatmalar berildi.

Servisni rivojlantirishda qulay transport infratuzilmasi 
juda muhim. Oʻtgan yili transport xizmatlari 8,6 foizga 
oʻsib, 145 trillion soʻmni tashkil qildi. Lekin yuqori 
iqtisodiy oʻsish uchun bu yetarli emas.

Shu bois, mamlakatimiz shaharlari oʻrtasida samolyot 
va poyezd qatnovlarini koʻpaytirish, multimodal logistika 
markazlari qurib, tranzit yuk ulushini oshirish, taksilarga 
qulaylikni kengaytirish boʻyicha qoʻshimcha chora-
tadbirlar belgilandi.

Bular orqali joriy yilda transport xizmatlari hajmini 
185 trillion soʻmga, eksportini 2,3 milliard dollarga olib 
chiqish mumkinligi koʻrsatib oʻtildi.

Xizmat yoʻnalishida eng katta soha bu turizm. 
Soʻnggi yillarda 90 dan ortiq davlatlar bilan aloqalar 
yaxshilangani natijasida xorijlik sayyohlar qariyb 4 
karra oshdi. Oʻtgan yili turizm xizmatlari eksporti 3,5 
milliard dollar boʻldi.

Lekin mamlakatimizning salohiyati bundan ancha 
yuqori. Masalan, Malayziya va Indoneziya fuqarolari 
Umraga borishdan oldin allomalarimiz qabrini ziyorat 
qilishni xohlaydi. Ular uchun “Umra plyus” xizmati 
yoʻlga qoʻyilishi belgilandi.

Samarqand, Shahrisabz, Buxoro, Xiva va 
Toshkentdagi turistik majmualarda xalqaro konsert va 
forumlar oʻtkazish koʻpchilikni oʻziga tortadi. Tashrif 
buyuruvchilar mehmonxona, restoran, savdo va boshqa 
koʻngilochar maskanlarga ham mijoz boʻladi.

Ijtimoiy sohalarda ham imkoniyatlar koʻp. Masalan, 
oʻtgan yili “Tibbiy xizmatlar mehmondoʻstligi” dasturi 
yoʻlga qoʻyilgan edi. Bu xorijiy fuqarolarni davolash va 
eksportni oshirish uchun qulaylik.

Soʻnggi sakkiz yilda 125 ta yangi oliy taʼlim tashkiloti 
ochilgan. Lekin bu sohadagi eksport imkoniyatlarga 
mutlaqo mos emas. Yoki boʻsh turgan ayrim madaniyat va 
sanʼat markazlarini ham xususiy sektorga berish mumkin.

Yigʻilishda Prezidentimiz mutasaddi va tadbirkorlar 
bilan muloqot qildi. Soha masʼullari bu yil hududlarda 2 
million 500 ming aholini band qilish rejalari yuzasidan 
axborot berdi.

OʻzA 

Oʻzbekiston Respublikasi Prezidentining
Q A R O R I 

BUYUK SHOIR VA MUTAFAKKIR 
MIR ALISHER NAVOIY IJODIY MEROSINI YURTIMIZ VA JAHON 
MIQYOSIDA KENG TARG‘IB QILISH HAMDA NAVOIY VILOYATIDA 

“ALISHER NAVOIY YILI”NI YUQORI DARAJADA O‘TKAZISH 
CHORA-TADBIRLARI TO‘G‘RISIDA

XIZMAT KO‘RSATISH SOHASI 

YAXSHILANSA, YUQORI IQTISODIY O‘SISH 

VA BANDLIK TA’MINLANADI
Boshlanishi 1-betda

Boshlanishi 1-betda va taqdimoti hamda ilmiy-adabiy anjumanlar 
oʻtkazsin. Ushbu tadbirlarga talabalar, yosh ijodkorlar 
va iqtidorli oʻquvchilarni jalb qilish, ularni munosib 
ragʻbatlantirish orqali “Navoiy viloyati tajribasi”ni 
yoʻlga qoʻysin.

6. Fanlar akademiyasi:
Oliy taʼlim, fan va innovatsiyalar vazirligi, Navoiy 

viloyati hokimligi bilan birgalikda Navoiy davlat 
universitetida 2025-yil 10-15-oktabr kunlari “Alisher 
Navoiy ilmiy-adabiy merosining umumbashariyat 
maʼnaviy va maʼrifiy taraqqiyotidagi oʻrni” 
mavzusida xalqaro ilmiy konferensiya oʻtkazilishini 
taʼminlasin. Bunda xalqaro konferensiyani oʻtkazish 
bilan bogʻliq xarajatlar Oliy taʼlim, fan va innovatsiyalar 
vazirligi hamda Navoiy viloyati hokimligi tomonidan 
teng ulushlarda qoplanishi belgilab qoʻyilsin;

Maktabgacha va maktab taʼlimi vazirligi, 
Oʻzbekiston mahallalari uyushmasi, Yoshlar ishlari 
agentligi, Respublika Maʼnaviyat va maʼrifat markazi 
bilan birgalikda “Hazrat Navoiyni anglash — 
oʻzligimizni anglash” mavzusida respublika tanlovi, 
shuningdek, taʼlim tashkilotlari va mahallalarda 
“Navoiyxonlik kechalari”ni tashkil etsin.

7. Yozuvchilar uyushmasi, Axborot va ommaviy 
kommunikatsiyalar agentligi, Oliy taʼlim, fan va 
innovatsiyalar vazirligi Navoiy viloyati hokimligi 
bilan birgalikda Alisher Navoiyning hayoti va 
ijodi, u yashagan davrning maʼrifiy-adabiy muhiti, 
shoirning ustoz va zamondoshlari, izdoshlari haqida 
hikoya qiluvchi asarlarni qayta nashr etib, oliy taʼlim 
muassasalarida Alisher Navoiy qoʻlyozmalarining 
koʻrgazmalari hamda asarlarining taqdimotlarini 
oʻtkazsin.

8. “Navoiy kon-metallurgiya kombinati” 
aksionerlik jamiyatining Alisher Navoiy hayoti 
hamda ijodiy faoliyatiga bagʻishlangan badiiy 

kinofilmni moliyalashtirish toʻgʻrisidagi taklifi 
maʼqullansin.

Kinematografiya agentligi 2026-yil yakuniga 
qadar navoiyshunos olimlar, yetuk ssenariychi 
va rejissyorlar, aktyorlar va soha mutaxassislari 
ishtirokida ushbu badiiy filmni yaratish, uning 
tantanali premyerasini tashkil etish choralarini koʻrsin.

9. Tashqi ishlar vazirligi Respublika komissiyasi 
tomonidan tasdiqlanadigan alohida reja asosida 
Turkiy davlatlar tashkilotining Alisher Navoiy 
nomidagi xalqaro mukofotini xorijiy davlatlarda keng 
targʻib qilish choralarini koʻrsin.

10. Qoraqalpogʻiston Respublikasi Vazirlar 
Kengashi, viloyatlar va Toshkent shahar hokimliklari 
Alisher Navoiy hayoti, uning davlat arbobi sifatidagi 
faoliyati hamda jahon adabiyoti va tamadduni rivojiga 
qoʻshgan ulkan hissasini aholi, ayniqsa, yoshlar 
oʻrtasida, shuningdek, korxona, tashkilotlar va 
mehnat jamoalarida keng targʻib qilishga qaratilgan 
tadbirlarni tashkil etsin. 

11. Oʻzbekiston Milliy axborot agentligi, 
Oʻzbekiston Milliy teleradiokompaniyasi, 
Oʻzbekiston milliy media birlashmasi va boshqa 
ommaviy axborot vositalariga Alisher Navoiy hayoti 
hamda ijodiy merosini oʻrganish va targʻib qilish 
boʻyicha amalga oshirilayotgan tadbirlarni keng 
yoritish tavsiya etilsin.

12. Mazkur qarorda nazarda tutilgan chora-
tadbirlarni moliyalashtirish tegishli vazirlik, idora va 
tashkilotlarga ajratilgan byudjet mablagʻlari, ularning 
byudjetdan tashqari mablagʻlari hamda qonunchilik 
hujjatlari bilan taqiqlanmagan boshqa manbalar 
hisobidan amalga oshirilishi belgilansin.

13. Mazkur qarorning ijrosini nazorat qilish 
Oʻzbekiston Respublikasi Bosh vaziri A.N.Aripov 
zimmasiga yuklansin.

Boshlanishi 1-, 2-betlarda

davlat organlari va tashkilotlari hamda 
mahalliy davlat hokimiyati organlari tomonidan 
ishlab chiqiladigan uglerod neytralligiga 
erishish, iqlim oʻzgarishiga moslashish, atrof-
muhitni asrash, yashillik darajasini oshirish 
va “yashil loyihalar”ni amalga oshirishga 
qaratilgan “yashillik dasturlari” Ekologiya, 
atrof-muhitni muhofaza qilish va iqlim oʻzgarishi 
vazirligi bilan kelishgan holda tasdiqlanadi;

har yili davlat organlari va ijtimoiy 
obyektlarning atrof-muhitga salbiy taʼsirini 
kamaytirish, resurslardan oqilona foydalanish va 
“yashil texnologiya”larni joriy qilish boʻyicha 
ekologik reytingi yuritib boriladi.

23. Hududlarda atrof-muhitni muhofaza 
qilish boʻyicha ishlarni samarali tashkil qilish, 
hududiy davlat organlari va tashkilotlarining 
bu boradagi faoliyatini takomillashtirish 
maqsadida:

Qoraqalpogʻiston Respublikasi Vazirlar 
Kengashi Raisi, viloyatlar va Toshkent shahri 
hokimlariga Ekologiya, atrof-muhitni muhofaza 
qilish va iqlim oʻzgarishi vazirligi bilan kelishgan 
holda ekologiya va “yashil rivojlanish” 
masalalari boʻyicha konsultantlar xalqaro 
moliya institutlari grant mablagʻlari hisobidan 
jalb qilinsin;

2025-yil 1-sentabrdan boshlab tuman 
(shahar) darajasida ekologik pasportlar va 
ekologik master rejalar hamda hududlarning 
ekologik reytingini ishlab chiqish va keng 
jamoatchilikka taqdim etish amaliyoti joriy 
etilsin.

Ekologiya, atrof-muhitni muhofaza qilish 
va iqlim oʻzgarishi vaziri A.Abduxakimov jalb 
qilinadigan konsultantlarning faoliyatini 
muvofiqlashtirishga masʼul etib belgilansin. 

24. Quyidagilar:
a) Oʻzbekiston mahallalari uyushmasi 

(Q.Kuranbayev):
bir hafta muddatda tuman va shaharlar 

kesimida 2025-yilda “Yashil makon” 
umummilliy loyihasi doirasida mahallalarda 
daraxt koʻchatlarini hamda xonadonlar va 
ichki koʻchalarga gul va qalamchalarni ekish 
dasturlari Vazirlar Mahkamasiga kiritilishini;

2025-yil bahor-kuz mavsumlarida 
respublikadagi barcha mahallalarning ichki 

koʻchalari va aholi xonadonlarida 32 million 
tup mevali va manzarali daraxtlar, buta 
koʻchatlarini hamda rayhon, gultoji, atirgul va 
boshqa gullar, shuningdek, qalamchalarni ekish 
va parvarishlab borishni;

“Obod xonadon”, “Obod koʻcha” 
va “Obod mahalla” mezonlarini joriy 
etish maqsadida 2025-yil 10-fevraldan 
10-martga qadar har bir xonadon, koʻcha 
va qabristonlarda obodonlashtirish hamda 
koʻkalamzorlashtirish ishlarini uyushqoqlik 
bilan tashkil etishni;

Qoraqalpogʻiston Respublikasi Vazirlar 
Kengashi, viloyatlar va Toshkent shahri 
hokimliklari bilan birgalikda Navroʻz bayramiga 
qadar mahallalar oʻrtasida “Obod xonadon”, 
“Obod koʻcha” va “Obod mahalla” koʻrik-
tanlovlari oʻtkazilishini taʼminlasin.

Mazkur bandda nazarda tutilgan 
tadbirlar Mahallaning ijtimoiy-iqtisodiy 
muammolarini hal etish jamgʻarmasi, 
homiylik va xayriya mablagʻlari hisobidan 
amalga oshirilishi belgilansin;

b) Bosh prokuratura (Sh.Toʻxtaboyev) 
Oʻzbekiston mahallalari uyushmasi 
(Q.Kuranbayev) bilan birgalikda joylarga 
chiqqan holda mazkur bandda nazarda tutilgan 
chora-tadbirlarning oʻz vaqtida va sifatli 
amalga oshirilishi ustidan qatʼiy nazorat 
oʻrnatilishini taʼminlasin.

25. 2025-yil 1-sentabrdan boshlab 
Qoraqalpogʻiston Respublikasi Vazirlar 
Kengashi Raisi, viloyat va tuman (shahar) 
hokimlarini lavozimlariga tasdiqlashda va 
lavozimdan ozod etishda quyidagi ekologik 
koʻrsatkichlarni belgilash boʻyicha ekologik 
audit oʻtkazilib borilsin:

hududning yashillik va oʻrmonlar bilan 
qoplanganlik darajasi hamda oʻrmonlar va 
muhofaza etiladigan tabiiy hududlar maydoni;

hududdagi daraxtlar soni;
shaharlar va yirik sanoat korxonalarining 

yashil belbogʻlar bilan oʻralganlik darajasi;
suv havzalari va daryo oʻzanlaridagi qum va 

shagʻallar holati;
atmosferaga tashlamalar miqdori va havo 

ifloslanishining darajasi;
atrof-muhitga taʼsir koʻrsatish boʻyicha I va 

II toifalarga mansub korxonalarning atmosfera 
havosi ifloslanishi fon monitoringi stansiyalari, 

chang-gaz va lokal suv tozalash uskunalarini 
oʻrnatganlik holati;

aholiga chiqindilar boʻyicha xizmat 
koʻrsatishning qamrovi, chiqindi yigʻish 
shoxobchalari va konteynerlari bilan 
taʼminlanish holati va xizmat koʻrsatish sifati 
darajasi.

26. Ekologiya, atrof-muhitni muhofaza qilish 
va iqlim oʻzgarishi vazirligi (A.Abduxakimov) 
bir oy muddatda davlat ekologiya nazorati 
va tekshiruvni amalga oshirish tartibini 
takomillashtirish, Davlat ekologik nazorat 
inspeksiyasi faoliyati samaradorligini tubdan 
oshirish, uning xodimlarini maxsus texnika va 
transport vositalari bilan taʼminlash boʻyicha 
normativ-huquqiy hujjat loyihasini Vazirlar 
Mahkamasiga kiritsin.

27. Davlat budjeti mablagʻlaridan samarali 
va oqilona foydalanishda parlament nazoratini 
yanada kuchaytirish maqsadida Hukumatning 
Davlat budjetiga doir barcha hisobotlarini 
Oliy Majlis Qonunchilik palatasiga Hisob 
palatasining tashqi audit xulosasi bilan 
birgalikda kiritish amaliyoti yoʻlga qoʻyilsin.

28. Bosh vazir oʻrinbosari J.Xodjayev, 
ekologiya, atrof-muhitni muhofaza qilish 
va iqlim oʻzgarishi vaziri A.Abduxakimov, 
iqtisodiyot va moliya vazirining birinchi 
oʻrinbosari I.Norqulov turizm salohiyati yuqori 
boʻlgan togʻli hududlar, suv omborlari va suv 
havzalari hamda daryo boʻylarida “apart-otel”, 
“kapsula” uylar va shu kabi joylashtirish 
vositalaridan iborat turizm majmualarini 
tashkil etishga 500 million AQSH dollari 
miqdorida investitsiyalarni jalb qilish 
choralarini koʻrsin.

29. Qishloq xoʻjaligi yerlaridan samarali 
foydalanish va aholini doimiy daromad 
manbalari bilan taʼminlash maqsadida:

2025-yil 1-martga qadar tajriba-sinov 
tariqasida tanlab olingan yer uchastkalari 
konturlar yaxlitligi va sugʻorish tizimini 
buzmagan holda, 3 gektardan 50 gektargacha 
boʻlgan oʻlchamlarda, ijarachilarning 
mustaqilligi va yuqori qoʻshilgan qiymatga ega 
ekinlar yetishtirishga asoslangan yangi tizim 
boʻyicha auksion savdolari orqali ajratilsin;

tuproq agrokimyoviy tahlillarini oʻtkazish 
maqsadida 10 ta portativ-mobil laboratoriyani 
xarid qilish taʼminlansin;

organik qishloq xoʻjaligi mahsulotlari 
yetishtiriladigan yer maydonlari 10 ming 
gektarga yetkazilsin.

Mazkur bandning ijrosini taʼminlashga masʼul 
etib qishloq xoʻjaligi vaziri I.Abduraxmonov 
belgilansin. 

30. Raqamli texnologiyalar vazirligi (Sh.
Shermatov) Adliya vazirligi (A.Tashkulov) bilan 
birgalikda 2025-yil 1-oktabrdan boshlab davlat 
xizmatlari koʻrsatilishida qogʻoz shaklidagi 
hujjatlar aylanmasining toʻliq elektron shaklga 
oʻtkazilishini taʼminlasin.

31. “Oʻzbekiston — 2030” strategiyasini 
“Atrof-muhitni asrash va “yashil iqtisodiyot” 
yilida amalga oshirishga oid davlat 
dasturi  (keyingi oʻrinlarda — Davlat dasturi) 
doirasida quyidagilar 1-21-ilovalarga muvofiq 
tasdiqlansin:

2025-yilga moʻljallangan amaliy tadbirlar 
rejasi;

2025-yilda ishlab chiqiladigan normativ-
huquqiy hujjatlar loyihalari roʻyxati;

2025-yilga moʻljallangan maqsadli 
koʻrsatkichlar;

2025-yilda atrof-muhitni asrash 
yoʻnalishida vazirlik va idoralar tomonidan 
birinchi navbatda amalga oshirilishi zarur 
boʻlgan chora-tadbirlar rejasi;

2025-yilda atrof-muhitni asrash boʻyicha 
xalqaro hamkorlik yoʻnalishida chora-
tadbirlarni amalga oshirish rejasi;

Oʻzbekiston Respublikasida “Yashil turizm” 
dasturini amalga oshirish chora-tadbirlari rejasi;

2025-yilda hududlarda qayta tiklanuvchi 
energiya manbalari quvvatlarini joriy etish 
rejasi;

2025-yilda bahor-kuz mavsumlarida 
“Yashil makon” umummilliy loyihasi doirasida 
mahallalarda daraxtlarni ekish boʻyicha reja;

2025-yilda bahor mavsumida mahallalarda 
xonadonlar va ichki koʻchalarga gul hamda 
qalamchalarni ekish boʻyicha reja.

32. Bosh prokuratura (Sh.Aminov) 
kichik quvvatli qayta tiklanuvchi energiya 
manbalari qurilmalarini oʻrnatish rejasining 
ijrosini taʼminlash, shuningdek, quyosh 
panellari va geliokollektorlar oʻrnatilishida 
qonunchilik talablariga soʻzsiz rioya 
etilishi ustidan qatʼiy nazoratni amalga 
oshirib borsin.

33. Belgilab qoʻyilsinki:
Davlat dasturini soʻzsiz, sifatli va toʻliq 

amalga oshirish barcha darajadagi davlat 
organlari va tashkilotlarining birinchi 
navbatdagi ustuvor vazifasi hisoblanadi;

davlat organlari va tashkilotlari rahbarlari 
Davlat dasturida har chorak kesimida tegishli 
yoʻnalish va hudud boʻyicha belgilangan 
maqsadli koʻrsatkichlarga erishish, nazarda 
tutilgan chora-tadbirlarni samarali amalga 
oshirish va zarur normativ-huquqiy hujjatlar 
loyihalarini oʻz vaqtida va puxta ishlab chiqish 
uchun shaxsan javobgar boʻladi.

34. Quyidagilar:
Adliya vazirligi Hisob palatasi bilan 

birgalikda Davlat dasturi doirasida yoʻnalishlar 
boʻyicha amaliy tadbirlar rejalari bajarilishini, 
maqsadli koʻrsatkichlarga erishilishini va 
tegishli normativ-huquqiy hujjatlar loyihalari 
ishlab chiqilishini tizimli monitoring qilib borsin;

“Taraqqiyot strategiyasi” markazi va 
“Yuksalish” harakati Davlat dasturining 
amalga oshirilishini, shu jumladan, joylarga 
chiqib, jamoatchilik fikrini inobatga olgan 
holda tanqidiy oʻrganib borsin va natijalari 
boʻyicha har oyda Oʻzbekiston Respublikasi 
Prezidenti Administratsiyasiga axborot kiritib 
borsin;

davlat hokimiyati organlari, vazirlik va 
idoralar, mahalliy ijro hokimiyati organlari 
“Taraqqiyot strategiyasi” markazi va 
“Yuksalish” harakatining mazkur band 
ijrosi boʻyicha faoliyatiga har tomonlama 
koʻmaklashib borsin.

35. Vazirlar Mahkamasi:
bir hafta muddatda mazkur Farmon va u 

bilan tasdiqlangan Davlat dasturi ijrosini amalga 
oshirishga qaratilgan chora-tadbirlarni qabul 
qilsin;

har oy yakuni boʻyicha Davlat dasturi 
ijrosi yuzasidan maʼlumotlarni umumlashtirib, 

Oʻzbekiston Respublikasi Prezidenti 
Administratsiyasiga kiritib borsin;

har chorak yakuni boʻyicha Davlat dasturida 
yuklatilgan vazifalarning oʻz vaqtida, toʻliq 
va sifatli bajarilishini Vazirlar Mahkamasining 
Rayosati yigʻilishida muhokama qilib borsin;

har yarim yilda Davlat dasturi ijrosi 
yuzasidan hisobotlarni Oliy Majlis Qonunchilik 
palatasiga kiritib borsin.

36. Axborot va ommaviy kommunikatsiyalar 
agentligi (A.Xodjayev), Oʻzbekiston Milliy 
teleradiokompaniyasi (A.Djurabayev) 
va Oʻzbekiston Milliy axborot agentligi 
(A.Koʻchimov) boshqa ommaviy axborot 
vositalari bilan birgalikda muntazam ravishda:

Davlat dasturini amalga oshirish natijalari, 
“yashil iqtisodiyot”ga oʻtishdagi yutuqlarni 
aks ettiradigan tahliliy materiallarning ommaviy 
axborot vositalarida, shu jumladan, Internet 
tarmogʻida va ijtimoiy tarmoqlarda keng 
sharhlab borilishini hamda uning mazmun-
mohiyati jamoatchilikka tushuntirilishini;

Davlat dasturi doirasida amalga 
oshirilayotgan barcha tadbirlarning 
borishi hamda natijalari toʻgʻrisidagi xolis 
va toʻliq maʼlumotlar aholiga tezkorlik bilan 
yetkazilishini taʼminlasin.

37. Mazkur Farmon ijrosini samarali tashkil 
qilishga masʼul va shaxsiy javobgar etib vazirlik 
va idoralar rahbarlari,  Qoraqalpogʻiston 
Respublikasi Vazirlar  Kengashi Raisi, viloyatlar 
va Toshkent shahar hokimlari belgilansin.

Farmon ijrosini muntazam ravishda 
muhokama qilib borish, ijro uchun masʼul 
tashkilotlar faoliyatini muvofiqlashtirish 
va nazorat qilish “Oʻzbekiston — 2030” 
strategiyasini amalga oshirish boʻyicha 
Respublika komissiyasi zimmasiga yuklansin.

Amalga oshirilgan chora-tadbirlar toʻgʻrisida 
har chorakda Oʻzbekiston Respublikasi 
Prezidentiga axborot kiritib borilsin.

YANGI O‘ZBEKISTON



Doʻstlik insonlarni, shuningdek, davlatlarni 
ham bir-biriga bogʻlaydigan, doim ezgulikka 
chorlaydigan buyuk fazilat. Oʻzbekiston va 
Malayziyani ham azaldan tarixiy, anʼanaviy 
doʻstlik rishtalari, din mushtarakligi, urf-odat va 
madaniy qadriyatlar oʻxshashligi kabi umumiy 
jihatlar bogʻlab turadi. 

Mamlakatlarimiz geografik jihatdan bir-
biridan olis boʻlishiga qaramay, transport va 
logistika imkoniyatlari kengayib bormoqda. 
Poytaxtlar oʻrtasida deyarli har kuni toʻgʻridan 
toʻgʻri aviaqatnovlar amalga oshirilmoqda.

Soʻnggi yillarda siyosiy muloqot va 
parlamentlararo aloqalar faollashdi. Oʻzaro 
tovar ayirboshlash hajmi, qoʻshma korxonalar 
va aviaqatnovlar soni oshmoqda. 

Davlatimiz rahbarining joriy yil 4-5-fevral 
kunlari ushbu davlatga rasmiy tashrifi juda katta 
ahamiyatga ega boʻldi. Zero, tashrif doirasida 
qator muhim kelishuvlarga erishildi. Savdo-
iqtisodiy va investitsiya sohalaridagi amaliy 
hamkorlik masalalariga alohida eʼtibor qaratilib, 
ikki davlat oʻrtasida qator yoʻnalishlar boʻyicha 
muhim hujjatlar imzolandi.

Oʻzbekiston — Malayziya madaniy-
gumanitar aloqalari ikki xalqning anʼanalari, 
urf-odatlari va maʼnaviy qadriyatlarini 
birlashtirgan oʻziga xos koʻprikdir. Oʻzaro 
hurmat va madaniy-maʼnaviy merosni asrab-
avaylash istagiga asoslangan bunday yaqin 
sheriklik mamlakatlar oʻrtasidagi doʻstona 
munosabatlarni mustahkamlashning muhim 
mezoniga aylanib bormoqda. Mushtarak tarixiy 
va madaniy oʻxshashliklar taʼlim, sanʼat, ilm-
fan, turizm kabi sohalarda tajriba almashish, 
qoʻshma loyihalarni amalga oshirish va oʻzaro 
hamjihatlikni rivojlantirish uchun mustahkam 
zamin yaratyapti. Xususan, taʼlim va tibbiyot 
muassasalari, islom  sivilizatsiyasining boy 
merosini oʻrganish markazlari oʻrtasidagi 

O‘ZBEKISTON – MALAYZIYA:  
STRATEGIK  HAMKORLIKKA  ZAMIN  YARATILDI

Birinchidan, davlatimiz rahbarining Malayziya Bosh vaziri 
taklifiga binoan ushbu mamlakatga safari soʻnggi 20 yildagi ilk 
rasmiy tashrif boʻldi.

Ikkinchidan, tashrif samimiy ruhda oʻtdi. Tashrif tafsilotlarini 
kuzata turib, bunga toʻliq amin boʻldik. Yaʼni Malayziya Bosh 
vaziri Anvar Ibrohim Prezidentimiz  Shavkat Mirziyoyevga butun 
kun davomida, barcha rasmiy tadbir va uchrashuvlarda hamrohlik 
qildi.

Prezidentimizni kutib olishga Malayziya parlamenti spikeri 
chiqqani ham ushbu mamlakat protokol amaliyotida ilgari 
kuzatilmagan voqea boʻldi. Bu jihatlar shunisi bilan ahamiyatliki, 
mezbonlarning bu qadar samimiyati, qatʼiy protokol qoidalaridan 

chekinib,  yuksak hurmat va ishonch namoyish etgani, albatta, 
ularning Oʻzbekistonga yuksak ehtiromi, oʻzaro hamkorlik 
aloqalarini rivojlantirish maqsadi qatʼiyligining yorqin 
namunasidir.

Uchinchidan, Kuala-Lumpur shahrida boʻlib oʻtgan samarali 
muzokaralar yakunida davlatlarimiz oʻrtasida Strategik 
sheriklik yoʻlida ikki tomonlama hamkorlikni chuqurlashtirish 
toʻgʻrisidagi qoʻshma bayonot, shuningdek, sanoat, qurilish, 
bojxona, taʼlim, tibbiyot, madaniyat kabi qator yoʻnalishlar 
boʻyicha muhim hujjatlar imzolandi. 5 milliard dollarlik savdo-
iqtisodiy kelishuvlarga erishildi. Oʻz navbatida, tashrif davomida 
erishilgan ushbu natijalar yaqin istiqbolda Oʻzbekiston — 

Malayziya hamkorligini  strategik sheriklik darajasiga olib 
chiqishga zamin yaratishi bilan ahamiyatlidir.

Toʻrtinchidan, Malayziyaning geografik joylashuvi  Oʻzbekiston 
uchun katta bozorga yoʻl ochadi. Yaʼni Malay yarim orolidagi ushbu 
davlat orqali mamlakatimiz nafaqat Malayziya, balki butun Osiyo-
Tinch okeani mintaqasining ulkan bozorlariga chiqish imkoniyatiga 
ega boʻladi. Bugungi murakkab geosiyosiy va geoiqtisodiy ogʻir bir 
vaziyatda yangi hamkorlar topish, yangi bozorlarga yoʻl ochishning 
ahamiyatini ortiqcha izohlashga hojat yoʻq.

Mazkur tashrifning yana qator muhim jihatlari borki, quyida 
bir guruh masʼullar va jamoatchilik faollarining bu boradagi 
fikrlari bilan tanishishingiz mumkin.

Bugungi kunda Oʻzbekiston va Malayziya 
oʻrtasida strategik sheriklikni shakllantirishga 
qaratilgan yaqin va koʻp qirrali hamkorlik 
rivojlanib bormoqda.

Oʻzbekiston va Malayziya oʻrtasidagi 
doʻstlik, sheriklik munosabatlari bugun yangi 
bosqichga koʻtarildi. Buni Prezidentimizning 
shu yil 4-5-fevral kunlari ushbu mamlakatga 
tashrifining naqadar samimiy oʻtganidan ham 
bilish mumkin. Kuala-Lumpur shahridagi 
“Perdana Putra” hukumat majmuasida rasmiy 
kutib olish marosimi, Malayziya Islom sanʼati 
muzeyiga tashrif, qator uchrashuvlarning 
barchasida davlatimiz rahbari va xalqimizga 
koʻrsatilgan yuksak ehtiromning guvohi 
boʻldik. 

Eng quvonarlisi, yetakchilar faol madaniy-
gumanitar almashinuvni davom ettirish 
muhimligini taʼkidladi. Joriy yilda  Oʻzbekiston 
va Malayziyada madaniyat haftaliklari 
oʻtkaziladigan boʻldi.

Ayniqsa, Prezidentimizning Malayziya Islom 
sanʼati muzeyiga tashrifi, u yerda ilgari surilgan 
tashabbus va takliflar bizni hayajonga soldi. 
Malayziyaning eng yirik madaniyat muassasasi 
hisoblanadigan ushbu muzeyda islom sanʼati 10 
mingdan ortiq namunasi saqlanmoqda. Uning 
fondida zamonaviy Oʻzbekiston hududida turli 
tarixiy davrlarda yaratilgan 200 ga yaqin noyob 
eksponat alohida oʻrin egallaydi. Ular orasida 
oʻrta asrlarga oid qoʻlyozmalar, zargarlik 
buyumlari, mashhur abr matolari va kiyim 
namunalari, Sharq Renessansiga oid kulolchilik 
buyumlari mavjud.

Davlatimiz rahbari muzeyning noyob 
eksponatlarini Oʻzbekistondagi islom 
sivilizatsiyasi markazida namoyish etish taklifini 
bildirdi. Muzey direktori janob Said Muhammad 
Buxoriy taklifni mamnuniyat bilan qarshi 
olishini va bu vazifani bajarish u hamda muzey 
jamoasi uchun sharaf ekanini taʼkidladi. 

Shu oʻrinda tashrifdan soʻng Said Muhammad 
Buxoriy Oʻzbekistondagi islom sivilizatsiyasi 
markazida mutasaddilar bilan uchrashuvi 
chogʻida aytgan quyidagi  fikrlarni keltirsak, 
fikrimizning mohiyati yanada oydinlashadi deb 
oʻylaymiz:

Prezidentimiz Malayziyadagi Islom 
sanʼati muzeyiga borganini koʻrib, toʻgʻrisi, 
koʻzimga yosh keldi. Negaki chorak asr ilgari 
oʻsha muzeyni bezash ishlarida qatnashgan 
oʻzbekistonlik ustalar orasida men ham bor 
edim.

U yoqda bajargan ishlarimizning eskizlari 
oʻzimizda tayyorlangan, albatta. Muzeyga koʻrk 
berib turgan Bibixonim, Masjidi kalon, Oqsaroy 
tarixiy obidalari maketini Toshkent arxitektura-
qurilish instituti oʻqituvchisi Qobiljon 
Muhammedjonov  tayyorlab bergan.

Anʼanaviy islom meʼmorchiligi uslubidagi 
muzey qurilishiga boshqa koʻplab musulmon 
davlatlaridan ham ustalar taklif etilgan. Koshin 
buzish, mozaika ishlarini eronlik ustalar qilgan 
boʻlsa, bino gumbazi ichki qismini bezash va 
restavratsiyasi biz, oʻzbekistonlik ustalarga 
topshirilgan edi. Eronlik ustalarga koshin buzish 
ishlaridan ham boxabarligim, bemalol uddalay 

Prezidentimizning Malayziyaga tashrifi 
doirasida davlatlarimiz oʻrtasidagi hamkorlikni 
strategik sheriklik darajasiga koʻtarishga 
qaratilgan koʻplab muhim hujjatlar, jumladan, 
Mahsulotlarning “halol” standartlariga 
muvofiqligini baholash sohasida hamkorlik 
toʻgʻrisidagi bitim ham qabul qilindi.

Bugungi kunda dunyoning koʻpgina 
mamlakatlarida “halol” standarti asosida 
mahsulotlarni sertifikatlashtirish tartib-
tamoyillari mavjud. Bunda asosiy eʼtibor 
mahsulot va xizmatlar sifatini oshirishga 
qaratiladi va shu orqali jahon bozorlariga 
toʻsiqsiz kirib borish imkoniyati yaratiladi.

Shu bois, Malayziya bilan imzolangan 
bitim muhim ahamiyatga ega ekanini, 
qolaversa, yurtimizda bu borada salmoqli ishlar 
qilinayotganini taʼkidlash oʻrinli.

2025-yil 1-fevralda Vazirlar Mahkamasining 
“Mahsulot va xizmatlarni “Halol” talablariga 
muvofiq sertifikatlashtirish tartibi toʻgʻrisidagi 
nizomni tasdiqlash haqida”gi qarori qabul 
qilingani mazkur yoʻnalishning biz uchun 
naqadar muhim ekanini anglatadi.

Zero, qaror bilan “halol” belgisi asosida 
mahsulotlar va xizmatlarni sertifikatlashtirish 
tartibi toʻgʻrisidagi nizom tasdiqlandi. 
Mazkur nizom mahsulot va xizmatlarni texnik 
jihatdan tartibga solish sohasidagi normativ 
hujjatlarda belgilangan “halol” talablari 
asosida ixtiyoriy sertifikatlashtirish tartibini 
belgilaydi. Bu, oʻz navbatida, tadbirkorlarga 
qulay sharoitlar yaratib, mahsulotlarning 
eksport geografiyasini kengaytirish hamda 
ziyorat turizmini rivojlantirishga zamin 
yaratadi. Chunki mahsulotlarni “Organic”, 
“Global G.A.P.” kabi “halol” standartlar 
asosida sertifikatlashtirish xaridorlarni 
koʻpaytiradi.

“O‘ZBEKISTON – 2030” VA “MALAYZIYA MADANI” 
STRATEGIK DASTURLARI O‘ZARO UYG‘UNDIR

MALAYZIYADAGI MUZEY 
QURILISHIDA FAXR BILAN 

ISHLAGANMIZ
olishimni koʻrsatganimda, “Ganchkorlikdan 
tashqari bu ishlarni ham bilasizmi?” deyishgan. 
Chunki rahmatli otam Ochil Bobomurodov ham 
Oʻzbekistonda xizmat koʻrsatgan madaniyat 
xodimi, mohir restavrator edi. Otam bilan 
birga Buxorodagi Masjidi kalon, Minorayi 
kalon, Bahovuddin Naqshbandiy yodgorliklari, 
Devonbegi madrasasida koshin buzish ishlarida 
qatnashganman. 

Malayziyadagi muzey qurilishida gʻayrat 
va faxr bilan ishlaganmiz. Malayziyaliklar 
ham, boshqa mamlakatlar ustalari ham qoyil 
qolgan. Katta ustalarimiz oʻzaro maslahatlashib, 
naqshlarni chizgan, boʻyoqchi ustalar boʻyash 
ishlarini maromiga yetkazgan. Ishimiz yuqori 
baholangan. Ular bizdan, biz ulardan minnatdor 
boʻldik.

Ayni paytda poytaxtdagi Islom 
sivilizatsiyasi markazida ishlayapmiz. Mir 
Arab madrasasining Qoʻqon peshtoqi mozaikali 
muqarnasini bezayapmiz. Avvalo, shu yurtga, 
shu xalqqa xizmatimiz singayotganidan, 
qolaversa, chet ellarda ham Oʻzbekiston 
nomidan ota-bobolarimiz hunarini koʻrsatib 
kelayotganimizdan baxtiyormiz. Buxoroda 
restavratsiya maktabi qurilayotgani esa munosib 
davomchilarni tarbiyalashga xizmat qiladi. 
Nasib qilsa, bu yil ishga tushadigan maktabning 
dongʻi dunyoga taraladi. Zero, Ozarbayjonning 
Shushasiga, Qozogʻistonga ish yuzasidan 
fikr almashish uchun borganimizda, ular 
“Bolalarimizni ham shu maktabingizda oʻqitib 
beringlar”, degan edi. Bundan faqat faxrlanish 
kerak.

Ishonchim komilki, yaqin kelajakda 
oʻzimizdan ham professional taʼmirchilar 
yetishib chiqadi. Muhimi, ular milliy 
muhitimizni, qadriyatlar, anʼanalarimizni 
yaxshi biladi. Ajab emas, oʻzbekistonlik 
ustalarga hurmati baland malayziyaliklar 
meʼmorchilikdagi hamkorlik borasida yana 
koʻplab ezgu ishlarni rejalashtirayotgan 
boʻlsa...

Eʼtiborga molik jihati shundaki, har ikki 
davlatning taraqqiyot va modernizatsiyaga 
qaratilgan strategik dasturlari — “Oʻzbekiston 
— 2030” va “Malayziya Madani” maqsad va 
vazifalari jihatidan oʻzaro uygʻun.

Ikkala strategiyaning ustuvor yoʻnalishlari 
ham koʻp jihatdan bir-biriga toʻgʻri keladi. 
Xususan, “Oʻzbekiston — 2030”  strategiyasida 
har bir insonga oʻz salohiyatini roʻyobga 
chiqarishi uchun munosib sharoitlarni 
yaratish, barqaror iqtisodiy oʻsish orqali aholi 
farovonligini taʼminlash, suv resurslarini 
tejash va atrof-muhitni muhofaza qilish, qonun 
ustuvorligini taʼminlash, xalq xizmatidagi 
davlat boshqaruvini tashkil etish, “Xavfsiz va 
tinchliksevar davlat” tamoyiliga asoslangan 
siyosatni izchil davom ettirishga alohida eʼtibor 
qaratilgan.

Oʻz navbatida, “Malayziya Madani” 
strategiyasida taʼlim, iqtisodiyot, moliya 
tizimini rivojlantirish, davlat institutlari 
va qonunchilik bazasini takomillashtirish, 
shuningdek, jamiyat va madaniy aloqalarni 

mustahkamlashga qaratilgan choralar koʻzda 
tutilgan. 

“Oʻzbekiston — 2030” strategiyasi quyidagi 
muhim maqsad va koʻrsatkichlarni oʻz ichiga 
oladi: daromadi oʻrtachadan yuqori davlatlar 
qatoridan oʻrin olish, boshqaruv lavozimlaridagi 
xotin-qizlar ulushini 30 foizga oshirish, ishsizlik 
darajasini 7 foizga tushirish, Korrupsiyani qabul 
qilish indeksida kamida 50 pogʻona koʻtarilishga 
erishish, “Yangi Oʻzbekiston — raqobatbardosh 
mahsulotlar yurti” gʻoyasi asosida milliy 
eksportchilarni har tomonlama qoʻllab-
quvvatlash, global innovatsion indeksda top-50 
talik mamlakatlar roʻyxatiga kirish va byudjet 
taqchilligi YIMga nisbatan 3 foiz darajasida 
boʻlishini taʼminlash.

“Malayziya Madani” strategiyasi esa 
Malayziyani dunyodagi top-30 ta iqtisodiy 
rivojlangan davlat roʻyxatiga kiritish, ayollar 
ishtirokini mehnat bozorida 60 foizga yetkazish, 
mehnatkashlar daromadini 45 foiz oshirish, 
Korrupsiyani qabul qilish indeksida kamida 
25-pogʻonaga koʻtarilishga erishish, global 

raqobatdoshlik indeksida 12 ta yetakchi 
mamlakat orasiga kirish va aholiga qulay 
iqtisodiy sharoit yaratishni maqsad qiladi.

Shu bilan birga, har ikki mamlakatda 
milliy strategiyalarni amalga oshirishni 
mustaqil monitoring qilish tizimi yoʻlga 
qoʻyilgan. Masalan, Oʻzbekistonda “Taraqqiyot 
strategiyasi” markazi ayni yoʻnalishda 
ishlamoqda, uning vazifalariga “Oʻzbekiston — 
2030” strategiyasi va har yili qabul qilinadigan 
davlat dasturlari ijrosini samarali jamoat nazorati 
orqali taʼminlash kiradi.

Malayziyada “Malayziya Madani” 
strategiyasining amalga oshirilishini monitoring 
qilish hamda baholash, shuningdek, siyosiy 
tavsiyalar berish faoliyatini Madani tadqiqot 
markazi amalga oshirmoqda. Mazkur tashkilot 
strategiyaning amalga oshirilish jarayoni haqida 
jamoatchilikni xabardor qilib borishga ham masʼul. 

Umuman, strategiyalarimizning muhim 
oʻxshashligi shundaki, ikkala dastur ham 
mamlakatlarimiz barqaror rivojlanishiga 
qaratilgan.

Fotihjon QODIROV,
“Taraqqiyot strategiyasi” markazi 

bosh mutaxassisi

Baxtiyor BOBOMURODOV,
ganchkor usta, restavrator

Keng jamoatchilik, xalqaro ekspertlar eʼtirof etayotganidek, Prezidentimiz Shavkat Mirziyoyevning shu yil 
4-5-fevral kunlari Malayziyaga rasmiy tashrifi tom maʼnoda tarixiy voqea boʻldi. Zero, bunday deyishga koʻplab asoslar 

mavjudki, ularning har biri tashrifning ahamiyati qay darajada yuqori ekanidan darak beradi.

IKKI XALQNING O‘ZARO YUKSAK 
HURMATI IFODASI

“HALOL” STANDARTI 
ASOSIDA SERTIFIKATLASHTIRISH 

YO‘LGA QO‘YILADI

YO‘LIMIZ OLIS, IRODAMIZ 
MUSTAHKAM, NIYATIMIZ POK

— Oʻzbekiston haqiqiy sivilizatsiya 
markazidir. Sizlarda madaniyatga oid koʻplab 
jihatlar borki, biz ulardan oʻrnak olishimiz 
mumkin. Oʻzbekiston Prezidentining 
Malayziyaga tashrifi madaniy aloqalarni 
mustahkamlashda muhim ahamiyat kasb 
etadi. Eng asosiysi, u kishi tarixni chuqur 
biladi va madaniyatni yuksak qadrlaydi. Shu 
bois, yurtingizda madaniyatni rivojlantirishga 
katta eʼtibor qaratilmoqda. Men Oʻzbekiston 
rahbarining tashabbus va fikrlariga toʻliq 
qoʻshilaman. Oʻzbekiston boshqa mamlakatlar 
uchun ham oʻrnak boʻlishi mumkin, chunki 
sizlarda amalga oshirilayotgan islohotlar yuksak 
bahoga loyiq. 

Ha, davlatimiz rahbari va xalqimizga boʻlgan 
bunday samimiy munosabat Oʻzbekiston va 
Malayziya xalqlarining oʻzaro yuksak hurmati, 
ikki tomonlama munosabatlarning porloq 
istiqbolidan dalolat beradi.

Izzat IBRAGIMOV,
Oʻzbekistondagi islom 
sivilizatsiyasi markazi 

ilmiy xodimi

Bozor iqtisodiyoti sharoitida mahsulot 
sifatini baholashda anʼanaviy usullar bilan birga 
mahsulotning sifat koʻrsatkichlari va xavfsizlik 
jihatlariga ham alohida eʼtibor qaratiladi, 
boshqacha aytganda, xalqaro standartlar joriy 
etilmoqda.

“Halol” sohasida oʻzaro manfaatli 
hamkorlikni rivojlantirish va mustahkamlash 
maqsadida Malayziya Islom taraqqiyoti 
departamenti (JAKIM) va Oʻzbekiston texnik 
jihatdan tartibga solish agentligi oʻrtasida Halol 
muvofiqlikni baholash sohasida hamkorlik 
toʻgʻrisida anglashuv memorandumi imzolandi.

Bundan koʻzlangan asosiy maqsad “halol” 
belgisi ostidagi mahsulotlar va xizmatlarni 
sertifikatlashtirish tartibini joriy etish orqali mahalliy 
mahsulotlarning jahon bozoriga toʻsiqlarsiz kirib 
borishiga sharoit yaratishdan iborat.

Abdurauf Rasulov, 
Oʻzbekiston texnik jihatdan 

tartibga solish agentligi 
Axborot xizmati rahbari samarali hamkorlik muttasil kengayib, ikki 

mamlakat aholisi uchun yangi imkoniyatlar 
ochmoqda.

Tashrif doirasida oʻtkazilgan “Barqaror 
rivojlanish maqsadlariga erishishda oliy taʼlim 
sohasidagi imkoniyatlar va tashabbuslar” 
mavzusidagi birinchi Oʻzbekiston — Malayziya 
taʼlim forumining ahamiyati shundaki, endi 
oliy taʼlim muassasalarimiz oʻrtasida aloqalar 
yanada kengayadi.

— Maqsadimiz — munosabatlarni 
 strategik sheriklik darajasiga olib chiqish, — 
dedi Prezidentimiz. Yana aytdiki, yoʻlimiz 
olis, irodamiz mustahkam, niyatimiz pok! 
Demak, yaqin istiqbolda davlatlarimiz 
oʻrtasidagi hamkorlik keskin rivojlanib, 
buning samarasi mamlakatimiz ijtimoiy-
iqtisodiy sohalarida muhim ahamiyat kasb 
etishiga ishonamiz.

Komila KAROMOVA, 
senator 

U yoqda bajargan ishlarimizning eskizlari oʻzimizda 
tayyorlangan, albatta. Muzeyga koʻrk berib turgan 
Bibixonim, Masjidi kalon, Oqsaroy tarixiy obidalari 
maketini Toshkent arxitektura-qurilish instituti oʻqituvchisi 
Qobiljon Muhammedjonov tayyorlab bergan.

Bugun mamlakatimizda yangi 
davr — siyosiy, ijtimoiy-iqtisodiy, 
madaniy-gumanitar sohalarda 
tub burilish va ulkan oʻzgarishlar 
jarayoni kechmoqda. Milliy 
iqtisodiyotimizning asosiy 
boʻgʻinlaridan biriga aylanib 
borayotgan turizm sohasida ham 
mavjud imkoniyatlarni ishga solgan 
holda qator muhim islohotlar amalga 
oshirilmoqda.M

O‘QISH UCHUN QR-KODNI SKANER QILING!

Prezident qarorlari – hayotda va nazoratda

Yurtimiz dovrugʻini yoyishda zamonaviy 
bun yodkorlik ishlari, sayyohlik manzillarini 
koʻpaytirish kabi jihatlar mavjud. Bugun ushbu 
yoʻnalish yangi rivojlanish bosqichiga oʻtyapti.

Turizm xizmat koʻrsatish sohasini 
ragʻbatlantiradi hamda shu orqali aeroportlar, 
vokzallar, umuman, transport tizimi, 
mehmonxonalar, xostellar, oilaviy mehmon 
uylari, shuningdek, umumiy ovqatlanish, 
savdo, hunarmandchilik, madaniyat va sanʼat 
sohalari rivojlanishining asosiy omillaridan 
biridir. Shu sababli mamlakatimizda turizmni 
yangi bosqichga koʻtarishga alohida eʼtibor 
qaratilmoqda. Bu jarayonda turizm sohasidagi 
qonun hujjatlarini oʻz muddatida hamda sifatli 
ijro etish muhim ahamiyatga ega.

Prezidentimizning 2023-yil 11-sentabrdagi 
“Oʻzbekiston — 2030” strategiyasi toʻgʻrisida”gi 
farmonida mamlakatimizda tashqi va ichki 
turizmni rivojlantirish uchun keng sharoit 
yaratish orqali sayyohlar sonini oshirish, 
hududlarda xizmat koʻrsatish sohasini jadal 
rivojlantirish boʻyicha aniq maqsadlar belgilab 
berilgan.

Davlatimiz rahbari boshchiligidagi keng 
koʻlamli islohotlar natijasida 2024-yilda 10,1 
million xorijlik sayyoh turizm va boshqa 
maqsadda yurtimizga keldi. Koʻrsatilgan turizm 
xizmatlari eksporti 3,5 milliard dollarni tashkil 
etdi. Ushbu koʻrsatkich undan oldingi yilga 
nisbatan 1,5 barobar oʻsdi. Bu borada Yevropa, 
uzoq xorij hamda qoʻshni davlatlardan kirib 
keluvchi sayyohlarning mamlakatimizdagi 
oʻrtacha xarajati 2022-yilga nisbatan 1,5 barobar 
oshganini alohida qayd etish zarur.

Prezidentimiz topshirigʻiga asosan, maqsadli 
xorijiy davlatlardan sayyohlar oqimini sezilarli 
oshirishga erishildi. Jumladan, Yevropa va uzoq 
davlatlardan keluvchi sayyohlar soni 5 foizdan 7 
foizga ortdi.

Qatʼiy tartib-intizom va 
shaxsiy javobgarlik — 

muvaffaqiyat kaliti
Jamiyatimizda kechayotgan islohotlar 

samarasini xalqimizning oʻz hayotida his etishida 
ijro intizomi muhim omildir. Prezidentimizning 
2021-yil 10-fevraldagi “Qonunchilik hujjatlari 
ijrosini samarali tashkil etishda davlat 
boshqaruvi organlari va mahalliy ijro etuvchi 
hokimiyat organlari rahbarlarining shaxsiy 
javobgarligini kuchaytirishga doir qoʻshimcha 
chora-tadbirlar toʻgʻrisida”gi farmoni hamda 
2021-yil 31-maydagi “Ijro.gov.uz” ijro intizomi 
idoralararo yagona elektron tizimi samarali 
faoliyat koʻrsatishini taʼminlashga qaratilgan 
qoʻshimcha chora-tadbirlar toʻgʻrisida”gi 
qarori davlat organlari va tashkilotlari ish 
samaradorligini taʼminlash hamda qatʼiy intizom 
oʻrnatishda alohida ahamiyat kasb etmoqda.

Mazkur hujjatlar ijro tizimini samarali 
tashkil etish va tahlil qilish, tarmoq va hududiy 
rivojlanish dasturlarida belgilangan vazifalarni 
soʻzsiz taʼminlash boʻyicha masʼul rahbarlarning 
shaxsiy javobgarligini kuchaytirishga qaratilgani 
bilan ahamiyatli.

Oʻtgan davrda Turizm qoʻmitasi zimmasiga 
“Ijro.gov.uz” tizimida 551 ta qonun, farmon, 
qaror va bayonlarda 4803 ta topshiriq yuklatilgan, 
bugunga qadar ushbu topshiriqlardan 89,9 foizi 
bajarilgan, qolganini nazoratdan olish choralari 
koʻrilmoqda.

Xususan, 2024-yilda tizimda jami 
1185 ta topshiriq yuklangan boʻlib, ushbu 
topshiriqlarning barchasi oʻz vaqtida toʻliq 
nazoratdan olinishi taʼminlandi.

Belgilangan topshiriqlar ijrosini taʼminlash 
maqsadida qoʻmitada “kunbay” va “soatbay” 
nazorat tizimi oʻrnatilgan.  Xodimlar masʼuliyatini 

yanada oshirish, topshiriqlar bajarilishida xato 
va kamchiliklarning oldini olish boʻyicha zarur 
tashkiliy ishlar bajarilmoqda.

2024-yilda qoʻmita tomonidan ishlab 
chiqilgan 22 ta normativ-huquqiy hujjat (shundan 
3 tasi Prezident farmoni, 8 tasi Prezident qarori 
va 11 tasi hukumat qarori) belgilangan tartibda 
tasdiqlandi.

“Ishni jamoa bajaradi, masʼuliyat esa 
shaxsiy!” tamoyiliga asosan doimiy tarzda 
iqtisodiy oʻqish va seminar-treninglar tashkil 
etib borilmoqda. Oʻtgan yili Hisob palatasi, 
Vazirlar Mahkamasi, Adliya vazirligi hamda 
boshqa mutasaddi vazirlik va idoralar, hamkor 
tashkilotlar masʼullarini jalb qilgan holda 
sohada faoliyat yuritayotgan xodimlarning bilim 
saviyasi hamda koʻnikmasini oshirish yuzasidan 
10 ta iqtisodiy oʻquv tashkil etildi. Bunda 
asosiy eʼtibor mustahkam tizim yaratish, tartib 
oʻrnatish, temir intizomni joyiga qoʻyish, rahbar 
va xodimlarning dunyoqarashini oʻzgartirishga 
qaratilmoqda.

Natijada davlat rahbari topshiriqlari ijrosini 
taʼminlash doirasidagi “kunbay” kalendar 
grafiklar hamda yoʻl xaritalarini yanada puxta 
ishlab chiqish, topshiriqlarni toʻlaqonli bajarish 
boʻyicha mexanizmlar toʻliq qamrab olinishi, 
xodimlarning shaxsiy masʼuliyati yanada oshishi, 
sohaga oid yangi taklif va tashabbuslarni sifatli 
tay yorlash hamda aniq maqsadga erishishdagi 
kamchiliklar bartaraf etilishi, normativ-
huquqiy hujjat loyihalari mablagʻ, muddat va 
sifat tomonlama puxta ishlab chiqilishi, “Ijro.
gov.uz” tizimiga kiritilayotgan maʼlumotlarda 
qilingan ishlar yuzasidan toʻliq va sifatli axborot 
kiritilishiga erishilmoqda.

Koʻzlangan manzilga 
yetaklovchi yoʻl

Turizm qoʻmitasi tomonidan tegishli vazirlik 
va idoralar bilan hamkorlikda “Oʻzbekiston 
boʻylab sayohat qil” dasturi doirasida respublika 
boʻylab korxona va tashkilotlarda faoliyat 
yuritayotgan xodimlar hamda mahallalardagi 
aholining sayohatini tashkil etish boʻyicha reja 
jadvallari ishlab chiqildi.

2024-yilda hududlar boʻylab 22,7 million 
kishining sayohati uyushtirildi. Shu bilan birga, 
mamlakatimizda inson huquq va erkinliklari, 
xalq manfaatlariga qaratilgan siyosatning 
ustuvorligini taʼminlashda ijtimoiy koʻmak 
sifatida imkoniyati cheklangan 18,1 mingga 
yaqin shaxs va 6,3 million yoshning sayohati 
tashkil etildi.

Bundan tashqari, quyidagi muhim jarayonlar 
ham amalga oshirildi.

Birinchidan, qoʻmita tomonidan aholini, 
mahalliy turistlarni yurtimiz tarixi, boy madaniy 
merosi, tarixiy qadamjolar, soʻlim tabiatning 
jozibadorligi bilan tanishtirish, aholi keng 
qatlamining tizimli sayohatini uyushtirish 
maqsadida respublikadagi turistik kompaniyalar 
bilan hamkorlikda “Mahalla”, “Yoshlar”, 
“Nuroniylar”, “Xotin-qizlar”, “Oilaviy 
sayohatlar” va “Mehnat” jamoalarining diqqatga 
sazovor joylarga sayohati tashkil etildi.

Ikkinchidan, qoʻmita tomonidan aholini 
sayohatga jalb etish borasida turli darajadagi 
turizm tadbirlari oʻtkazilmoqda. Ular orasida 
xalqaro darajadagi tadbirlar hamda turizm 
yarmarkalariga alohida eʼtibor qaratildi.

“2024-yilda respublikada oʻtkaziladigan 
madaniy-koʻngilochar va ommaviy sport 
tadbirlarining yagona taqvim rejasi” tasdiqlandi 
va yil davomida 46 ta xalqaro va 81 ta mahalliy 
miqyosdagi tadbir oʻtkazildi.

2024-yilning mart, avgust va sentyabr 
oylarida ilk marotaba barcha hududlarda 
“Ichki turizm yarmarkalari” tashkil etildi. 
Tadbirga ichki turizm yoʻnalishidagi 1700 ga 
yaqin tadbirkorlik subyekti, 18 mingdan ortiq 
ishtirokchi jalb qilindi. Yarmarka doirasida ichki 
sayohat tashkil etish bilan bogʻliq 1300 dan 
ziyod shartnoma va bitim imzolandi.

Shuningdek, yil davomida 20 dan ortiq 
davlatdan 100 dan ziyod xorijiy OAV vakillari, 
blogerlar va inflyuyenserlar uchun Oʻzbekiston 
boʻylab 26 ta info va press-tur tashkil qilindi.

Erishilgan yutuqlar natijasida Butunjahon 
turizm tashkiloti Oʻzbekistonni turizm 
xizmatlaridan tushgan tushumlar (eksport) 
boʻyicha dunyo boʻylab “ikkinchi eng yaxshi 
yoʻnalish” sifatida koʻrsatdi.

Jahon iqtisodiy forumi tomonidan eʼlon 
qilingan “Sayohat va turizmni rivojlantirish 
indeksi” tadqiqotiga koʻra, Oʻzbekiston 
2024-yilda “Turizmni rivojlantirish boʻyicha 
dunyoning eng faol mamlakati” deb topildi. 
Bu eʼtirof mamlakatimizda xalqaro sayyohlarni 
jalb qilish va barqaror turizmni rivojlantirishga 
eʼtibor kuchayib borayotganini bildiradi.

Londonda boʻlib oʻtgan marosimda 
Oʻzbekiston nufuzli “Wanderlust Reader Travel 
Awards 2024” mukofotining “Eng yaxshi 
rivojlanayotgan yoʻnalish” nominatsiyasida 
gʻolib boʻldi.

1993-yilda tashkil etilgan “Wanderlust” 
jurnali Buyuk Britaniyadagi aholi uchun 
1-raqamli sayohat jurnalidir. Jurnal yiliga 
deyarli 140 ming nusxada 10 ta son chiqaradi va 
veb-sayti har oy 1,2 million foydalanuvchini jalb 
qiladi.

Rossiyaning “Russian traveler” jurnali 
tomonidan oʻtkazilgan milliy turizm mukofoti 
tanlovi natijasiga koʻra, 2024-yilda “Oʻzbekiston 
MDH mamlakatlari orasida eng yaxshi sayohat 
yoʻnalishi” deb topildi.

Rossiyalik ekspertlar tahliliga asosan, 
Yangi yil sayohati uchun aviachipta bron 
qilgan rossiyaliklar soni boʻyicha Oʻzbekiston 

Turkiyani ortda qoldirib, ikkinchi eng mashhur 
yoʻnalish boʻldi. Bunda aviachiptalarga talab 
2023-yilga nisbatan 126 foiz oshdi.

“Trip.com” xalqaro onlayn sayyohlik 
platformasi tomonidan Abu-Dabi shahrida 
oʻtkazilgan “Global Travel” forumida Turizm 
qoʻmitasi “Eng yaxshi hamkor” va “Eng yaxshi 
turizm makoni” nominatsiyalarida gʻolib deb 
topildi.

“Trip.com Group Limited” Xitoyning eng 
yirik sayyohlik kompaniyasi. Uning onlayn 
platformalari joylashtirish vositalari va 
sayohatlarni band qilish, transport chiptalarini 
sotib olish, jamoaviy sayohatlarni tashkil qilish 
xizmatlarini taqdim etadi. Mazkur kompaniyaga 
tegishli onlayn platformalar 220 mamlakat 
boʻylab 1,7 milliondan ortiq joylashtirish vositasi 
va 600 dan ziyod aviakompaniyaning reyslarini 
oʻz ichiga olgan, dunyodagi onlayn sayyohlik 
agentliklarining “katta toʻrtligi” qatoriga kiradi.

Natijalar — imkoniyatlar 
samarasi

2024-yilda turizm sohasida jami 2,8 milliard 
dollarlik 591 ta loyiha amalga oshirilib, 19 
ming 428 ta yangi ish oʻrni yaratildi. Jumladan, 
Toshkent shahrida “Azimut”, “Bentley”, “Bill 
Wyndham & Co”, Termiz shahrida 4 yulduzli 
“Hilton Garden Inn Termez Airitom”, Navoiy 
shahrida “Dedeman Hotel”, Samarqand 
turizm markazida “Hilton Samarkand 
Regency”, “Hilton Garden Inn Samarkand 
Sogd”, “Intercontinental” brendlari ostida 
mehmonxonalar ochildi.

Sayyohlik salohiyati yuqori boʻlgan 20 ta 
tuman va shahar boʻyicha qiymati 50 million 
dollarlik investitsiyalarni jalb qilish yuzasidan 
loyiha paketlari hamda yangi loyihalarning 
manzilli roʻyxati shakllantirildi.

Turoperatorlarni eksportoldi qoʻllab-
quvvatlash maqsadida ularga aylanma mablagʻni 
toʻldirish uchun 50 million dollarlik kredit 10 yil 
muddatga, 2 yillik imtiyozli davr bilan ajratish 
yoʻlga qoʻyildi.

Oʻzbekiston turizm salohiyatini Yevropa, 
Shimoliy Amerika, Osiyo-Tinch okeani, 
Yaqin Sharq, Xitoy va Markaziy Osiyo 
mintaqalarida keng targʻib qilish maqsadida 
“World Media Group” va “Blue Sky”, “Sky 
one”, “Wanderlust”, “Euronews”, “BBC”, 
“National Geographic”, “CNN” “Travel 
Tomorrow”, “Warner Bros. Discovery”, “Saga 
travel Group” xalqaro mediakorporatsiyalari, 
shuningdek, “Ctrip.com”, “Holiday factory”, 
“Voyage Prive” onlayn sayohat platformasi 
kabi qator xorijiy tashkilot va televideniyelar 
bilan shartnomalar asosida xalqaro miqyosda 
mamlakatimiz imiji ilgari surildi. Dunyoning 
yetakchi 19 mamlakatida boʻlib oʻtgan 22 ta 
xalqaro yarmarkada Oʻzbekistonning milliy 
turizm stendi bilan ishtirok etildi. 12 davlatda 
“Road show”, madaniy va taqdimot tadbirlari 
oʻtkazildi.

Yaponiya, Germaniya, Xitoy va AQSHda 
Oʻzbekistonning turizm brendi elchilari va 
vakillari tayinlandi.

Inson qadri va manfaati 
eng muhim tayanch

Turizm qoʻmitasi tomonidan ichki turizmni 
rivojlantirish, turli sayohatlar tashkil etishda, 
birinchi navbatda, aholining qiziqishi va 
imkoniyatlari hisobga olinmoqda. Bu borada 
“Eng asosiysi — xalq manfaati”, “Inson 
qadri uchun” kabi shiorlar dasturilamal qilib 
olingan.

Buning ifodasi oʻlaroq, qoʻmita tomonidan 
ichki turizmni rivojlantirish maqsadida 
turoperatorlar bilan hamkorlikda aholining 
barcha vakillari qiziqishini oʻz ichiga olgan 
namunaviy shakl va muqobil narxlardagi say-
yohlik dasturlari ishlab chiqildi va targʻibot 
uchrashuvlari tashkil etilmoqda.

Yurtimizda din va eʼtiqod erkinligi 
toʻliq taʼminlangan va bu Konstitutsiyada 
mustahkamlab qoʻyilgan. Buning ifodasi 
oʻlaroq, Qoraqalpogʻiston Respublikasi Vazirlar 
Kengashi, viloyatlar va Toshkent shahri 
hokimliklari, Din ishlari boʻyicha qoʻmita 
bilan birgalikda dinlar tasnifi boʻyicha mavjud 
1250 dan ortiq ziyoratgohning yagona reyestri 
shakllantirilib, “Uzbekistan travel” portaliga 
joylashtirilgan.

Jumladan, islom diniga oid 1183 ta, xristian 
diniga oid 57 ta, buddizm diniga oid 9 ta, 
yahudiy diniga oid 8 ta madaniy meros obyekti 
toʻliq xatlovdan oʻtkazildi. Ushbu joylarga say-
yohlarni jalb qilish borasida barcha shart-sharoit 
yaratilgan.

Prezidentimizning 2022-yil 30-apreldagi 
“Ichki turizm xizmatlarini diversifikatsiya 
qilishga oid qoʻshimcha chora-tadbirlar 
toʻgʻrisida”gi qarori ijrosi doirasida oʻquvchi, 
talaba va boshqa yoshlarni yurtimizning 
diqqatga sazovor joylari, qadimiy yodgorliklar, 
muqaddas qadamjolar bilan tanishtirish 
maqsadida “Vatanimning tarixini oʻrganaman” 
va “Moziyga sayohat” loyihalarini amalga 
oshirishga amaliy qadam tashlandi.

Turistlar koʻpayishi sharoitga 
bogʻliq

Diyorimizda turistlar uchun qulaylik va 
jozibador imkoniyatlar yaratilmoqda. Avvalo, 
mamlakatimizda ichki sayyohlar uchun 
“keshbek” tizimi joriy qilingani aholi oʻrtasida 
turizmga qiziqishni birmuncha oshirdi.

Bugun “Oʻzbekiston boʻylab sayohat 
qil!” dasturi doirasida hududlar boʻylab 
ichki sayohatni amalga oshirgan turistlarga 
xarajatining bir qismi qaytarib berilmoqda.

2024-yilda sayohatga chiqqan aholiga 122,3 
million soʻm qaytarib berildi. Hududlarda jami 
124 ta yangi mehmonxona faoliyati yoʻlga 
qoʻyildi. Bu mehmonxonalar jami 6400 dan 
ortiq xonadan iborat. 

Shuningdek, 239 ta xostel ishga tushirildi va 
ular 7600 ta xonadondan tarkib topgan. Demak, 
umumiy olganda, jami joylashtirish vositalari 
soni 6,1 mingtaga, ulardagi oʻrinlar soni esa 161 
mingtaga yetkazildi. 

Ortda qolgan yilda oilaviy mehmon uylari 
ochishga ham alohida eʼtibor qaratildi. Xususan, 
3200 turistga moʻljallangan 239 ta oilaviy 
mehmon uyi tashkil etilib, umumiy soni 3752 
taga, ulardagi oʻrinlar soni esa 33 ming 500 taga 
yetdi.

Bugun turistlar oilaviy mehmon uylariga 
katta qiziqish bildirmoqda. Bu toifadagi mehmon 
uylari turistlar bilan gavjum boʻlib bormoqda. 
Shu bilan birga, oilaviy mehmon uylarini ochish, 
ayniqsa, qishloq joylarda aholining ish bilan 
band boʻlishi va oilaviy daromadini oshirishga 
ijobiy taʼsir koʻrsatmoqda.

Ichki turizm qamrovi kengayib borgani sari 
turistlarga xizmat koʻrsatuvchi tashkilotlarga 
talab ham ortib borishi tabiiy. Ana shu omilni 
hisobga olib, turistlar uchun xizmat koʻrsatuvchi 
1866 ta yangi turistik tashkilot faoliyati yoʻlga 
qoʻyildi va umumiy soni 3686 taga yetkazildi.

Turizm sohasidagi yana bir eng muhim jihat 
sifatida sanitariya-gigiyena masalasini aytish 
mumkin. Turistlar keladigan har qanday hudud, 
maskan sanitariya talablariga javob bera olishi 
kerak. Shu bois, sayyohlar keladigan obyektlar, 
barcha turdagi avtomobillarga yonilgʻi quyish 
stansiyalari, yoʻl boʻylari va aholi gavjum 
joylarda respublika boʻyicha 2024-yilda 1007 
ta sanitariya-gigiyena shoxobchasi qurildi va 
taʼmirlandi. Bundan tashqari, 4864 ta barcha 
turdagi yonilgʻi quyish stansiyasining sanitariya-
gigiyena shoxobchalari bilan taʼminlanganlik 
darajasi 97,8 foizga yetkazildi.

Turistlarni kerakli axborot bilan oʻz vaqtida 
taʼminlash muhim ahamiyat kasb etadi. Shuni 
inobatga olgan holda, 2024-yilda 14 ta turizm 
axborot markazi tashkil etildi. Bugun 151 
ta axborot markazi turistlar uchun xizmat 

koʻrsatmoqda. Shuningdek, mamlakat boʻyicha 
2025-yilda tashkil etilishi koʻzda tutilayotgan 
turizm axborot markazlari manzilli roʻyxati 
shakllantirildi. Ular belgilangan muddatda 
kerakli targʻibot materiallari bilan taʼminlanadi.

Mahalliy va xorijlik sayyohlarga qoʻshimcha 
qulayliklar yaratish va aholi bandligini taʼminlash 
maqsadida 45 ta “turizm koʻchasi” tashkil etilib, 
kunu tun ishlaydi. Shu bilan birga, “turizm 
koʻchalari”da sayyohlar ehtiyoji uchun zarur 
barcha mahsulotlar savdosi, tungi mobil bozorlar 
faoliyati yoʻlga qoʻyildi. Jumladan, Mirobod 
tumanining Taras Shevchenko koʻchasida kun-u 
tun ishlaydigan gastronomik koʻcha loyihasining 
birinchi bosqichi ishlari yakunlandi. Ushbu 
koʻchada aholi va sayyohlarga 30 dan ortiq kafe, 
restoran, savdo xizmatlaridan tashqari madaniy-
koʻngilochar tadbirlar tashkil qilib kelinmoqda.

Yana bir muhim yangilik shuki, endi turistlar 
uchun oʻzlari tashrif buyurgan hududda turli 
teatr tomoshalari, musiqali shoular uyushtiriladi. 
Sayyohlar havo sharida ekskursiyaga chiqishi, 
oʻzi borgan majmua tarixi haqida qisqa metrajli 
filmlar tomosha qilishi hamda boshqa yangi 
xizmat turlaridan foydalanishi mumkin.

Har bir yoʻnalish eʼtiborda
Prezident qaroriga koʻra, safari (ekstremal) 

turizmini tashkil qilish uchun tashrif obyektlari 
roʻyxatini shakllantirish va ular hududida 
sayyohlarning harakatlanish yoʻnalishlarini 
belgilash, shuningdek, safari turizmi obyektlari 
toʻgʻrisidagi axborotlarni turistik portallarga 
joylashtirish va ommaviy axborot vositalarida 
yoritish, mazkur yoʻnalishni tashkil qilishga 
tadbirkorlarni jalb etish choralarini koʻrish 
nazarda tutilgan.

Safari turizmini tashkil etish maqsadida 
hududlarning imkoniyati joyiga chiqqan holda 
oʻrganildi hamda 2024-yil holatiga koʻra, 
12 ta hududda 30 ta turizm obyekti roʻyxati 
shakllantirildi.

Ekstremal turizm obyektlarini mahalliy 
hamda xorijiy sayyohlar orasida targʻib 
qilish maqsadida obyekt toʻgʻrisida targʻibot 
materiallari tayyorlanib, “Uzbekistan travel” 
portaliga joylashtirildi va doimiy ravishda 
ommaviy axborot vositalari orqali yoritilmoqda. 
Say yohlarning safari turizm obyektlari boʻylab 
sayohatini tashkil etish maqsadida turistik 
marshrutlar ishlab chiqildi va turoperator 
tomonidan sayohatlar tashkil qilib kelinmoqda.

2024-yil dekabrga qadar etnoturizmni 
rivojlantirish va turizm tashrif obyekti sifatida 
foydalanish maqsadida Samarqand viloyatida 
9 ta, Toshkent viloyatida 3 ta, Buxoro va 
Fargʻona viloyatlarida esa 1 tadan mazkur 
turizm turiga ixtisoslashgan korxonalar roʻyxati 
shakllantirildi. Ushbu obyektlarda sayyohlarni 
qabul qilish uchun sharoit yaratilib, turistik 
tashkilotlar bilan hamkorlikda sayyohlik 
dasturlariga kiritildi.

Davlatimiz rahbarining 2023-yil 
3-avgustdagi “2023–2026-yillarda uzumchilik 
va vinochilik sohasini yanada rivojlantirishga 
qaratilgan chora-tadbirlar toʻgʻrisida”gi 
qaroriga muvofiq, qoʻmita tomonidan enoturizm 
yoʻnalishida Turkiyaning Antaliya turizm 
akademiyasi, Rossiya davlat turizm va servis 
universiteti, Gruziya enoturizm assotsiatsiyasi, 
Italiyaning “Marchesi Frescobaldi” korxonasi 
va “Il Santuccio” vinochilik uyushmasi bilan 
hamkorlik yoʻlga qoʻyildi. 

Toshkent viloyati Parkent tumanida har yili 
35 davlatdan soha olim va ekspertlari ishtirokida 
“Uzum sayli” vinochilik xalqaro festivali tashkil 
etilmoqda. 20 dan ziyod davlatning turizm 
maʼmuriyatlari hamda xususiy tashkilotlari 
ishtirokida “Ipak yoʻlida turizm” Toshkent 
xalqaro turizm yarmarkasi oʻtkazilmoqda. 
Mazkur tadbirlarda Oʻzbekistonda ishlab 
chiqarilgan vinochilik mahsulotlari va enoturizm 
salohiyati targʻib qilinmoqda.

Shuningdek, Xitoyning Shanxay shahrida 
“Oʻzbekiston — Ipak yoʻli durdonasi” turizm 
tadbiri hamda Tojikistonning Dushanbe shahrida 
“Made in Uzbekistan. Dushanbe” koʻrgazmasi 
doirasida Oʻzbekistonda ishlab chiqarilgan vino 
mahsulotlari namoyish etildi.

Barcha uchun qulaylik 
yaratilmoqda

Ichki sayohatlarni tashkil etishda, albatta, 
aholiga koʻproq moddiy jihatdan yengillik 
berish va bu orqali har bir fuqaroga respublika 

boʻylab sayohatga chiqish imkoniyatini 
yaratishga eʼtibor qaratilmoqda. Xususan, Yangi 
yil, Navroʻz, Mustaqillik kuni, Ramazon hamda 
Qurbon hayiti bayramlari munosabati bilan 
aholining dam olish kunlarini maroqli tashkil 
etish hamda ichki turizmga jalb qilish maqsadida 
samolyot, poyezd, avtobus yoʻnalishlari, 
shuningdek, ziyoratgohlarga kirishda 50 
foizgacha chegirmalar joriy qilindi.

Turizm sohasi subyektlari tomonidan taqdim 
etiladigan chegirmalarni oʻz ichiga olgan 
hamyonbop turpaketlar ishlab chiqish maqsadida 
hududlarda faoliyat yuritayotgan turoperator va 
turagentlar oʻrtasida “B2B” uchrashuvlar tashkil 
qilish tizimi yoʻlga qoʻyildi hamda cohaning 
tashabbuskor tadbirkorlari tomonidan taqdim 
etiladigan chegirmalarni oʻz ichiga olgan qulay 
va arzon turistik dasturlar tayyorlandi.

Joriy yilgi vazifalar
2025-yilda qoʻmita tomonidan 

mehmonxonalar va joylashtirish vositalari 
sonini 6600 dan oshirib, ulardagi oʻrinlar sonini 
166 mingga yetkazish maqsad qilingan. Shu 
bilan birga, turoperatorlar va turagentlar soni 
3800 taga olib chiqiladi.

Sayyohlarga xizmat koʻrsatish sifatini 
oshirish maqsadida qoʻshimcha 400 yangi gid-
tarjimon oʻqitilib, oʻrnatilgan tartibda faoliyati 
yoʻlga qoʻyilishi koʻzda tutilgan. Hududlarda 
turizm yoʻnalishida qiymati 400 million dollarga 
yaqin 20 ta yirik investitsiya loyihasi amalga 
oshiriladi.

Qoraqalpogʻiston Respublikasi, Buxoro, 
Qashqadaryo va Namangan viloyatlarida 4 ta 
turizm klasteri, Fargʻona viloyatida 1 ta turizm 
rekreatsion zonasi, Boʻstonliq hamda Shahrisabz 
tumanlarida 2 ta dor yoʻli foydalanishga 
topshiriladi.

Turizm sohasini raqamlashtirish, turistik 
xizmatlarni birlashtirish maqsadida “Milliy 
turizm yagona platformasi” ishga tushiriladi. 
Mazkur platforma orqali turizm sohasiga oid 
barcha xizmatlarni yagona elektron makonda 
taqdim etish imkoniyati yaratiladi. 

Xususan, mehmonxonalar va boshqa 
joylashtirish vositalarini onlayn band qilish 
va baholash tizimi joriy etiladi. Bundan 
tashqari, viloyatlararo avtobus, avia va 
temir yoʻl chiptalarini xarid qilish, taksi va 
avtomobillarni ijaraga olish, gid va ekskursiya 
yetakchilarining xizmatiga buyurtma berish 
imkoniyati ham platforma doirasida taqdim 
etiladi.

Shuningdek, tayyor turistik dasturlarni xarid 
qilish, madaniy meros obyektlari, muzeylar va 
diqqatga sazovor joylarga kirish chiptalarini 
onlayn sotib olish imkoniyati yaratiladi. 
Platforma milliy va xalqaro toʻlov tizimlari 
bilan integratsiya qilinishi rejalashtirilgan. Bu 
sayyohlar uchun xavfsiz va qulay moliyaviy 
operatsiyalarni amalga oshirishni taʼminlaydi.

Shu bilan birga, sayyohlar va turizm 
xizmatlari koʻrsatuvchi tadbirkorlik subyektlari 
uchun 24/7 texnik qoʻllab-quvvatlash tizimi 
yoʻlga qoʻyiladi. Bular natijasida:

— xorijlik turistlar soni 11 millionga va 
turizm xizmatlari eksporti qiymati 3,8 milliard 
dollarga yetkaziladi;

— ichki sayyohlarning hududlarga 23 million 
tashrifi amalga oshiriladi va 15 mingta yangi ish 
oʻrni yaratiladi.

Davlatimiz rahbari yuritayotgan keng 
koʻlamli siyosat xizmat koʻrsatish sohasida 
sifatni oshirish bilan birga yaqin kelajakda ushbu 
yoʻnalishda yana oʻn minglab yangi ish oʻrinlari 
ochish imkoniyatini taqdim etadi.

Oʻzbekiston turistlar uchun qulaylik va 
imkoniyatlar yaratishga katta eʼtibor bermoqda. 
Bu esa mamlakatning turizm sektoriga ijobiy 
taʼsir koʻrsatmoqda. Qolaversa, yurtimizda 
turizmni yanada rivojlantirish xorijiy davlatlarni 
oʻzaro yaqinlashtirish barobarida xalqaro 
munosabatlarni mustahkamlashda muhim omil 
boʻlmoqda. 

Shuning uchun xalqaro turizm industriyasini 
oqilona tashkil etish, boshqarish va rivojlantirish, 
joylashtirish vositalari turlarini koʻpaytirish 
va takomillashtirish hamda bu borada jahon 
tajribasini qoʻllash Oʻzbekistonning xalqaro 
maydondagi jozibadorligini oshirishga xizmat 
qiladi.

Umid SHODIYEV,
Turizm qoʻmitasi raisi

TURIZM  SOHASIDAGI  FAOLIYATNI 

SAMARALI  VA  TIZIMLI  BOSHQARISH
Bugun mamlakatimizda yangi 
davr — siyosiy, ijtimoiy-iqtisodiy, 
madaniy-gumanitar sohalarda 
tub burilish va ulkan oʻzgarishlar 
jarayoni kechmoqda. Milliy 
iqtisodiyotimizning asosiy 
boʻgʻinlaridan biriga aylanib 
borayotgan turizm sohasida ham 
mavjud imkoniyatlarni ishga solgan 
holda qator muhim islohotlar amalga 
oshirilmoqda.

YANGI O‘ZBEKISTON

Uchinchi irmoq
Mavlono Abdurahmon Jomiy “zamon va makonni 

oʻz izmiga boʻysundirgan zot”, deya taʼriflagan, 
Zahiriddin Muhammad Bobur “benazir shaxs”, deya 
yuksak baho bergan mumtoz shoir bobomizning 
shaxsiyati va ijodi besh asrdan ziyod muddatda 
sogʻlom tafakkur sohiblari uchun komillik mayogʻi, 
mahorat maktabi vazifasini oʻtab kelmoqda. Odatda 
davrlar oʻtishi bilan aksar tarixiy siymolar avlodlardan 
yiroqlashadi. Ammo har bir qoidada istisno bor. Hazrat 
Navoiy esa vaqt oʻtgani sari millatimizga yanada 
yaqinlashib, har jabhada muallimlik qilmoqda. Zotan, 
uning nurli hayoti, bunyodkorlik ishlari, mamlakat 
tinchligi va obodligi yoʻlidagi jasorati va himmati, ilm-
fan, sanʼat va madaniyat ahliga koʻrsatgan gʻamxoʻrligi 
qanchalik ibratli boʻlsa, har jihatdan hayratlanarli 
ulkan ijodiy merosi ham bugungi kun savollari, 
kelajak ideallariga javob topishda bebaho sarchashma 
hisoblanadi.

Milodiy XV asrga qadar Xuroson va Movarounnahr 
mintaqasida baqamti yashab kelgan xalqlarning 
mushtarak madaniy-maʼnaviy merosi, asosan, fors va 
arab tillarida yaratilgan boʻlsa, Alisher Navoiyning 
amaliy saʼy-harakatlari va barakali ijodi sharofati 
ila turkiy tilda yaratilgan adabiyot musulmon 
Sharqi ilmu urfon nahriga uchinchi irmoq boʻlib 
qoʻshildi. Navoiyning daholigi shundaki, u arab va 
fors adabiyotlarining koʻp asrlik tajribalarini ijodiy 
oʻzlashtirgan holda yakka oʻzi ushbu adabiyotlarga 
teng boʻla oladigan muhtasham adabiy obidalar yaratdi. 
Mutafakkir bobomiz adabiy-badiiy, diniy-tasavvufiy 
va ilmiy asarlari bilan oʻzbek adabiyotining oʻzigacha 
boʻlgan davrdagi kemtikliklarini toʻldirib, soʻz sanʼati 
borasida turkiy til boshqa lisonlardan zarracha kam 
emasligi, aksincha, oʻziga xos latofat va zarofatga ega 
ekanini amalda isbotladi. Sharqu Gʻarb olimlari bir 
ovozdan tan olganidek, Navoiyning ijodi alohida olib 
qaralganda mumtozlik darajasidagi mukammal bir 
adabiyot talablariga toʻla-toʻkis javob beradi.

Alisher Navoiyning jahon sivilizatsiyasi tarixidagi 
oʻrnini tasavvur qilmoq uchun ungacha boʻlgan davr 
hamda keyingi asrlarni qiyoslash kifoya. Turkiylar 
asrlar davomida musulmon Sharqining siyosiy, 
iqtisodiy hayotida yetakchi xalqlardan boʻlganiga 
qaramay, madaniy hayot va ayniqsa, adabiyot sohasida 
turkiy tilning roli sezilarli darajada emasdi. Hazratning 
olamshumul asarlari tufayli oʻzbek tili adabiy lison 
sifatida uzil-kesil shakllanib, bu tilda nainki shoiru 
adiblar, balki olimu fozillar ham turli mavzuda 
asarlar, ilmiy risolalar yozish imkonini qoʻlga kiritdi. 
Daho ijodkorlarning tarixiy xizmati shundaki, ular 
oʻzlariga qadar hech kim qadam bosmoqqa jurʼat 
qilmagan yolgʻizoyoq soʻqmoqlardan yurib, halaflari 

Vatanimiz tarixiga bagʻishlangan koʻplab ilmiy 
tadqiqotlar va moʻtabar manbalarda qadim-
qadimdan muqaddas diyorimiz ulugʻ avliyo va 
allomalar, mutafakkiru shoirlar, fotihu yengilmas 
sarkardalar yurti ekani taʼkidlanadi. Ayniqsa, 
jahon ilm-fani taraqqiyotiga mislsiz hissa 
qoʻshgan ikki Renessans davrida yurtimizdan 
yetishib chiqqan olim va mutafakkirlarning ilmiy 
kashfiyotlari, adabiyot va sanʼat ahli tomonidan 
yaratilgan betakror ijod namunalari roʻyxatining oʻzi bir necha jildli kitobni tashkil 
etishi bu haqiqatning oydin dalilidir. “Har gulning oʻz isi bor” deganlaridek, moziyda 
oʻtgan olimu fozillarning har biri ilm-fan, adabiyot va sanʼat olamida oʻz oʻrniga ega, 
albatta. Ammo ulugʻlarimiz orasida javohirlar shodasida oʻzgacha yogʻdu taratuvchi 
koʻhinur olmosidek alohida ajralib turadigan bir siymo borki, u turkiy xalqlarni 
birlashtiruvchi maʼnaviy yalovbardor Hazrat Mir Alisher Navoiydir.

Olimjon DAVLATOV,
Alisher Navoiy nomidagi
xalqaro jamoat fondi ijrochi direktori

uchun yangi yoʻllar ochadi. Navoiydan ulgi olgan, 
uni oʻzlariga muallimi avval deb bilgan boshqa turkiy 
xalqlar namoyandalari oʻz ona tillarida milliy adabiyot 
yaratishga kamarbasta boʻldi. Alhol, boshqa turkiy 
xalqlarning adabiyoti ham mumtozlik darajasiga 
koʻtarildi. Shu maʼnoda, Alisher Navoiy ijodini butun 
turkiy xalqlarning maʼnaviy bayrogʻi desak, ayni 
haqiqatni aytgan boʻlamiz.

Vaqtdan gʻolib siymo
Arablarda “Dunyodagi hamma narsa vaqtdan 

qoʻrqadi, vaqt esa ehromlardan” mazmunidagi 
hikmat bor. Bu naqlda ehromlarning asrlar suronidan 
omon chiqqani, hatto shafqatsiz vaqtdan ham gʻolib 
kelganiga ishora bor. Hazrat Navoiyning boy maʼnaviy 
merosi ham vaqtdan gʻolib qadriyatlar sirasiga kiradi. 

Xoʻsh, Navoiy ijodining umrboqiyligi siri nimada?
Avvalo, “avliyolar avliyosi” deya taʼriflangan 

mutafakkir bobomiz ijodi Qurʼoni karim, hadisi sharif 
kabi boqiy sarchashmalardan suv ichganini alohida 
taʼkidlash joiz. Har bir satri ilohiy hikmat, insoniy 
ibratga yoʻgʻrilgan asarlarning zamonlar evrilsa-
da, ahamiyatini misqolcha yoʻqotmay kelayotgani 
bosh sababi shu. Qolaversa, yolgʻon, oʻtrikdan hazar 
qilgan bu ulugʻ zot har qanday vaziyatda ham faqat 
rost soʻzni aytmoqni burchi deb bilgan. Sirasini 
aytganda, “Soʻzda, Navoiy, ne desang, chin degil” 
shiori bilan yashagan haqgoʻy shoir adabiyotda faqat 
rost soʻz yashashga haqliligiga imon keltirgan edi. 
Umri davomida hayotning barcha achchiq-chuchugini 
totib, oddiy navkarlikdan mamlakat siyosatining asosiy 

ustuni darajasigacha boʻlgan bosqichlarni bosib oʻtdi, 
taqdirning turli-tuman sinovlarini oʻz tanasida yashadi. 
Mutafakkir shoir haqiqat va adolatning shunchaki 
kuychisigina emas, balki faol kurashchisi boʻlgani bois, 
uning asarlarida yuksak tarzda badiiy ifoda topgan 
xulosayu kuzatuvlar, mushohada va mulohazalar, 
rost soʻz hamda raso fikr vobasta boʻlgan hikmatlar 
haqqoniyligi, hayotiyligi bilan bugungi kunda ham oʻz 
ahamiyatini yoʻqotgan emas.

Adabiyot atalmish cohir sanʼat paydo boʻlganidan 
buyon roʻyi zaminda necha yuz minglab shoirlar, 
adiblar yashab oʻtgandir. Illo, ular orasida Navoiy kabi 
jahoniy shuhrat qozongan, nomi insoniyat tarixiga 
abadiy muhrlanganlari kam. Orif shoirimiz topib 
aytganidek, “Lekin, doʻstlar, sheʼr ahli aro jahongiri 
kam boʻlar, rosti”.

Homer, Firdavsiy, Nizomiy, Dante, Shekspir kabi 
alp ijodkorlarning moʻjizakor ijod namunalari qatorida 
Hazrat Navoiyning merosi, ayniqsa, bezavol “Xamsa”si 
jahon tamadduni yilnomasining oltin sahifasini tashkil 
etadi. Abdurahmon Jomiyning “Alisher Navoiy 
“Xamsa”si — temuriylar saltanatining eng muhim 
hosilasi”, degan bahosida ulkan hayotiy haqiqat 
mujassam. Chindan, oʻzbek xalqi tafakkuri qomusi 
oʻlaroq yaratilgan bu asar Sohibqiron Amir Temur asos 
solgan qudratli saltanatda amalga oshirilgan maʼnaviy 
islohotlarning xulosasi sifatida maydonga chiqdi. 
Besh xazina — besh dostondan iborat ushbu muazzam 
asar oʻzbek xalqining maʼnaviy qudrati uning harbiy 
va siyosiy salohiyatidan aslo kam emasligi, maʼrifat 
va adolat oʻzbek davlatchiligi, tafakkurining asosini 
tashkil etishiga yaqqol dalildir. Jahon siyosati, harbu 
zarb tarixini oʻzbek xalqi asos solgan davlatchiliksiz 
tasavvur etib boʻlmaganidek, dunyo adabiyoti, 
insoniyat tafakkuri tarixini Alisher Navoiy siymosi 
va uning qalamiga mansub asarlarsiz tasavvur etib 
boʻlmaydi.

Mutafakkir shoirning yuksak badiiy yoʻsinda 
ifoda etilgan insonparvarlik qarashlari barcha davru 
zamonlarda olam va odam, haqiqat va adolat, 
toʻgʻrilik, insof, rostgoʻylik, oʻzlikni anglash hamda 
shu orqali Yaratganni tanish kabi umrboqiy jumboqlar 

haqida tafakkur qilish, oqilona xulosalar chiqarishga 
koʻmakdosh boʻlib kelayotir. Ayniqsa, bugungi 
tahlikali zamonda “Olam ahli bilingizkim, ish emas 
dushmanligʻ, Yor oʻlung bir-biringizgakim, erur 
yorligʻ ish”, deya oʻgit bergan zotning tinchlik va 
farovonlik, vatanparvarlik va insonsevarlik xususidagi 
mushohadalari yanada koʻproq ahamiyat kasb etmoqda.

Milliy maʼnaviyatimizning 
oʻqtomiri

Alisher Navoiyning shaxsiyati va ijodiga 
qiziqish uning hayotligi davridayoq boshlangan. 
Mutafakkirning hayotidan naql etuvchi ilk tarixiy 
manba Abdurazzoq Samarqandiyning “Matlaʼ us-
saʼdayn va majmaʼ ul-bahrayn” boʻlsa, adabiy 
faoliyati haqida birinchi boʻlib boshqa bir 
samarqandlik olim — Davlatshoh Samarqandiyning 
“Tazkirat ush-shuaro” asarida maʼlumot berilgan. 
Navoiyshunoslikning asl vatani bugungi 
Oʻzbekiston ekanini hisobga olgan holda milliy 
davlatchiligimizning maʼnaviy asosi va oʻzligimizni 
anglash jarayonini ulugʻ bobomizning shaxsiyati, 
uning ummondek teran va togʻlardek ulkan 
merosini tadqiq etish bilan bogʻliq ravishda amalga 
oshirishimiz lozim. Negaki xalqimiz madaniy hayoti 
va tarixini muazzam bir chinorga oʻxshatsak, hech 
shubhasiz, Hazrat Navoiyning ijodi ushbu azim 
ogʻochning oʻqtomiri erur. 

“Lison ut-tayr” dostonida bunday bayt bor:
Odamigʻa yaxshi koʻp avsof erur,
Lek alarning ashrafi insof erur.
Agar shu baytdagi hikmatga amal qilib, insof 

yuzasidan fikr yuritsak, soʻnggi yillarda davlatimiz 
rahbari tomonidan Alisher Navoiyning shaxsiyati va 
bebaho merosini targʻib qilish boʻyicha juda koʻp ishlar 
va tashabbuslar qilinganiga amin boʻlamiz. Ayniqsa, 
Prezidentimizning “Buyuk shoir va mutafakkir Alisher 
Navoiy tavalludining 580 yilligini keng nishonlash 
toʻgʻrisida”gi qarori jahon navoiyshunosligining yangi 
sifat bosqichiga koʻtarilishida mustahkam huquqiy asos 
boʻldi. Dunyo ziyolilari tomonidan “Turkiy xalqlarning 
Nobel mukofoti” deya  eʼtirof etilgan Alisher Navoiy 
nomidagi xalqaro mukofot taʼsis etilishi, oʻttiz jilddan 
iborat “Istiqlol davri oʻzbek navoiyshunosligi” 
ilmiy tadqiqotlar majmuasi nashri kabi ezgu ishlar 
orqali shoir muhiblarining asrlik orzulari roʻyobga 
chiqayotir. Koreya Respublikasi, Belarus, Qozogʻiston, 
Turkiya, Vengriya, Turkmaniston kabi mamlakatlarda 
Navoiyning haykal va byustlari oʻrnatilishi ham 
shundan guvohlik beradiki, yuritilayotgan adolatli 
va maʼrifatparvar siyosat tufayli jahon hamjamiyati 
Oʻzbekiston deganda Navoiyni, Navoiy deganda 
Oʻzbekistonni tasavvur etmoqda. 

Ana shunday ezgu va olamshumul ishlarning 
mantiqiy davomi sifatida Prezidentimiz tashabbusi 
bilan ulugʻ shoirimiz nomi ila atalgan viloyatda 
2025-yil “Alisher Navoiy yili” deb eʼlon qilindi. Yil 
davomida nafaqat Navoiy viloyatida, balki butun 
respublikamizda navoiyxonlik kechalari, turli tanlovlar, 
ilmiy anjumanlar oʻtkazilishi belgilandi. Ushbu qutlugʻ 
yil mobaynida Navoiy asarlari nomi bilan atalgan 
yangi bogʻlar bunyod etiladi, ilmiy ekspeditsiyalar 
uyushtiriladi. Shu kabi koʻplab vazifalar qatori 
Navoiyning shaxsiyati, hayoti va ijodini xorijda keng 
targʻib qilish ham koʻzda tutilgan.

Alisher Navoiy nomidagi xalqaro jamoat fondi 
ham ushbu xayrli ishlar roʻyobi yoʻlida tashabbuslar 
koʻrsatib kelmoqda. Jumladan, fond tomonidan oʻtkazib 
kelinayotgan “Alisher Navoiy va Sharq Renessansi” 
xalqaro ilmiy-nazariy simpoziumining navbatdagisi 

joriy yil 8-9-fevral kunlari Navoiy shahrida tashkil 
etilmoqda. Bu yilgi simpozium doirasida dunyoning 
yigirmaga yaqin mamlakatidan salkam toʻqsonta 
maqola taqdim etildi. Mamlakatimizning oliy oʻquv 
yurtlari va ilmiy-tadqiqot markazlarida faoliyat 
yuritayotgan olim, tadqiqotchilar ham mutafakkir 
bobomizning hayoti va faoliyatining turli qirralarini 
yoritishga xizmat qiluvchi tadqiqotlari bilan 
qatnashmoqda. Ushbu maqola, tadqiqot ishlarining 
aksarida eski fikrlar, hammaga maʼlum boʻlgan 
gaplarni oʻzgacha yoʻsinda takrorlashdek noxush 
holatlar kamaygani quvonarlidir.

Moʻysafid dunyo yana toʻqnashuvlar, manfaatlar 
ziddiyati, tahlikayu talvasalarga roʻbaroʻ boʻlmoqda. 
Kiprikdagi yoshdek qalqib turgan kurrai arzdagi 
shiddatkor oʻzgarishlarni koʻrib, inson yuragiga vahm 
tushadi. Maʼnaviy jabhadagi xatarlar, koʻz koʻrib, quloq 
eshitmagan tahdidlardan aql shoshadi. Nazarimizda, 
maʼnaviy-mafkuraviy tahdidlarga qarshi kurashga bel 
bogʻlagan bugungi kun ziyolisi Hazrat Navoiy asarlari 
bilan qurollanmogʻi lozim.

Texnokratik inqiloblar zamonida odam 
farzandining insoniy qiyofasini yoʻqotmay, asli-nasli, 
ildizidan uzoqlashmay yashashi chin qahramonlik 
boʻlib qolmoqda. Bunday vaziyatda oʻzbek va jahon 
tamaddunining Hazrat Navoiy hamda unga tugʻishgan 
birodardek boʻlib qolgan boshqa dargʻalari maʼnaviy 
rahnamoligida yashamoq oqilona yoʻldir. Joriy yilni 
“Alisher Navoiy yili” deb eʼlon qilishdan koʻzlangan 
asl muddao ham shu.

* * *
Alisher Navoiyning “Xamsa” asari dunyoning 64 

tiliga tarjima qilingan. 

Boqiylikka 
daxldor 

ma’lumotlar

Hazrat Navoiy tavalludining 550 yilligi 
munosabati bilan 1991-yil Oʻzbekistonda Alisher 

Navoiy yili deb eʼlon qilindi.

* * *
Xalqaro astronomiya uyushmasi Merkuriy 

sayyorasidagi 15 kraterdan biriga Alisher Navoiy 
nomini bergan. 

* * *
Alisher Navoiyning qoʻlyozmalari Rossiya, Buyuk 

Britaniya, Turkiya, Eron, AQSH va boshqa 
mamlakatlarning kutubxona va muzeylarida eng 

qimmatli durdona sifatida saqlanadi. 

* * *
Turkiy davlatlar tashkiloti doirasida 

Alisher Navoiy nomidagi 
xalqaro mukofot taʼsis etilgan.

* * *
Prezidentimiz tashabbusi bilan 

2025-yil Navoiy viloyatida “Alisher Navoiy yili” deb 
eʼlon qilindi.

* * *
Mamlakatimizning deyarli 
har bir hududida shoir 
xotirasiga muhtasham 
haykallar oʻrnatilgan. Bundan 
tashqari, Qirgʻiziston, Rossiya, 
Yaponiya, Ozarbayjon, 
Xitoy va Tojikistonda, 
soʻnggi yillarda esa Koreya 
Respublikasi, Turkmaniston, 
Vengriya, Qozogʻiston, Turkiya, 
Belarus mamlakatlarida 
ajdodimizga ehtirom ramzi 
sifatida Alisher Navoiyning 
haykal va byustlari ochildi.

9-fevral – Alisher Navoiy tavalludi kuni 

Zamon ziyolisi  
HAZRAT   ASARLARI  BILAN  QUROLLANSA...

“SHARQ” nashriyot-matbaa aksiyadorlik kompaniyasi 
bosmaxonasida chop etildi.

Bosmaxona manzili: Toshkent shahri, Buyuk Turon koʻchasi, 41-uy.

Oʻzbekiston Respublikasi

Oʻzbekiston Respublikasi Prezidenti Administratsiyasi huzuridagi 
Axborot va ommaviy kommunikatsiyalar agentligi 

tomonidan 2020-yil 13-yanvarda 1047-raqam bilan roʻyxatga olingan. 
Nashr indeksi — 236. Buyurtma — G-146. 

Bahosi kelishilgan narxda.

Tahririyatga kelgan qoʻlyozmalar taqriz qilinmaydi va 
muallifga qaytarilmaydi. 

Gazetaning yetkazib berilishi uchun obunani rasmiylashtirgan 
tashkilot javobgar. 

Gazeta tahririyat kompyuter markazida sahifalandi. 
Gazetaning poligrafik jihatdan sifatli 

